
● БАСПАСӨЗ ТУРЫ

Мемлекет басшысының  Жолдауында туризм мәселесі тағы көтерілді. Әле-
уетті арттыру үшін арнайы Туризм министрлігін де жасақтады. Елдің туристік 
әлеуеті осы жылдар аралығында тайға таңба басқандай айқындалды. Сол орай-
да бірер жыл бұрын туристік ондық, елулік деген мекендер тұмсығынан тізіліп 
тізімделген. Әйткенмен одан беріде де туризмнің адымы ашылмағаны тағы 
мәлім. 

Алматыдан, Астанадан келген туризм саласының майталмандары, турбло-
гер мен осы тақырыпқа қалам тербеп жүрген журналистердің басы қосылып,  
Қарқаралыны бетке алды.  Ал енді облыстың кәсіпкерлік басқармасы ұйымда-
стырған баспасөз турының мақсаты мынадай: Қарқаралы туризмінің әлеуетін 
арттыру үшін қандай қадамдар қажет? Нендей жетіспеушіліктер бар? Онымен 
қоса, қасымыздағы туроператорлар арқылы туристтер тарту. Қысқасы, ай-
мақтағы туризмнің тамырына қан жүгірту.

Қасымхан БҮРКІТҰЛЫ,
«Ortalyq Qazaqstan»

Қарқаралы туризмі:
сенім бар, серпіліс керек

«Қайырымнан 
жан семіреді»

Қор төрағасының орынбаса-
ры Ләззат Шыңғысбаева алдымен 
ерекше білім беру қажеттіліктері 
бар балаларға арналған №3 арнайы 
мектеп-интернатына барды. Мұнда 
116 бала тәрбиеленуде. Қайырым-
дылық бағдарламасының арқа-
сында 6 кабинет пен акт залының 
материалдық-техникалық базасы 
жаңартылды. Бұдан бөлек, қор об-
лыстың барлық 10 арнайы мектебі-
не қолдау көрсетеді.

Сондай-ақ, облыстық кли-
никалық ауруханаға (жаңа туған 
нәрестелерге офтальмологиялық 
скрининг жүргізуге арналған жаб-
дықпен жарақтандырылған), об-
лыстық балалар клиникалық ауру-
ханасы базасындағы Ерте араласу 
орталығына барды. Бұл балалар-
дың мүгедектігін анықтаумен және 
алдын алумен айналысады. Жыл 
сайын орталық 600 бала мен от-
басына қызмет көрсетуді көздейді. 
Оңалту жабдықтарының 15-і сатып 
алынған. Балалармен реабилито-

● «ҚАЗАҚСТАН ХАЛҚЫНА»  

Қор – одан көмек зор 
«Қазақстан халқына» қоғамдық қоры төрағасының орынбасары Ләззат Шыңғысбаева жұмыс 

сапарымен кенді өлкеге келді. Қор басшысы қайырымдылық жобалар шеңберінде қолдау алған 
нысандарға ат басын бұрып, жұмыс барысымен танысты. Сондай-ақ, облыс әкімінің орынбасары 
Ермек Алпысовтың, жергілікті атқарушы органдар мен жұртшылық өкілдерінің қатысуымен өт-
кен дөңгелек үстел барысында Ләззат Шыңғысбаева қордың қайырымдылық бастамалары мен 
Қарағанды облысында іске асырылған жобалар туралы айтты. 

Былтырдан бері Қарағанды облысында 2,1 млрд. теңгеге көмек көрсетіліп, жобалар іске асы-
рылған. Ауыр науқастарға қымбат дәрі-дәрмектер, медициналық жабдықтар сатып алынды, тірек 
және арнайы мектептер жабдықталды, инновациялық протездер және т.б. берілді. Сонымен қоса, 7 
млрд. теңгеден астам сомаға қайырымдылық бағдарламаларын іске асыру жоспарда.

Гүлнұр СЕРІКЖАНҚЫЗЫ,
«Ortalyq Qazaqstan»

лог-дәрігерлерден, неврологтар-
дан, ЕДШ нұсқаушыларынан, кәсі-
би терапевттерден, логопедтерден 
және дефектологтардан тұратын 
мамандардың көпсалалы тобы жұ-
мыс істейді.

«Қазақстан халқына» қоғамдық 
қоры ел азаматтарының денсаулық 
сақтау, білім беру, әлеуметтік қол-
дау, мәдениет және спорт саласын-
дағы негізгі мәселелерді шешуге 
бағытталған жалпы сомасы 146,5 
млрд. теңге сомаға 40-тан астам 
қайырымдылық бағдарлама мен 
жобаны қаржыландырады. Сон-
дай-ақ, төтенше жағдайлар кезінде 
Қазақстан Республикасының зар-
дап шеккен тұрғындарына көмек 
көрсетеді. Қор бағдарламалары 
елдің барлық өңірлерінде іске асы-
рылуда, әсіресе, ауылдық елді ме-
кендерге, моно және шағын қала-
ларды дамытуға баса көңіл бөлінді. 

Қарағанды облысында жалпы 
сомасы 9,1 млрд. теңге болатын 
16 қайырымдылық жобасы мен 
бағдарлама іске асырылуда (2,1 
млрд. теңгеге жүзеге асырылды, 7 
млрд. теңгеге жоспарланған).

– Мемлекет басшысы                            
Қасым-Жомарт Тоқаевтың баста-

масымен «Қазақстан халқына» 
қоры құрылды. Бұл – қазақстан-
дықтардың тыныс-тіршілігіндегі, 
негізгі салалардағы нақты мәсе-
лелерді шешуге арналған қор. Екі 
бағыт бойынша қызмет етеді. Ол 
– атаулы көмек көрсету және даму 
бағдарламаларын іске асыру. Өз 
кезегінде жергілікті атқарушы ор-
ган осы бағыттар бойынша жұмыс 
жасап жатыр. Биыл жергілікті бюд-
жеттен тегін медициналық қызмет 
көрсетуге 1 млрд. теңгеден аса қа-
ражат бөлінді. Емделушілер тегін 
дәрі-дәрмекпен қамтылды.

– «Қазақстан халқына» қоры 
есебінен өңірдегі ауыр, өмірге қа-
уіп төндіретін және орфандық сы-
рқатқа шалдыққан 26 пациентке 
1,4 млрд. теңге көлеміндегі сомаға 
қымбат дәрілік препараттар сатып 
алынды. Азаматтарға берген көме-
гі үшін қорға алғыс білдіремін. 
Әлеуметтік қолдауға мұқтаж аза-
маттарға көмек көрсету бойынша 
биыл жергілікті бюджеттен 1 млрд. 
теңгеден аса қаражат бөлу жоспар-
ланған. Жергілікті билік 900 млн. 
теңге бөлсе, демеушілік қаражат 
200 млн. теңгені құрайды. Бүгін-
де 7 мыңнан аса адам қамтылды, 

– деді облыс әкімінің орынбасары 
Ермек Алпысов. 

Денсаулық сақтау 
саласының белесі 

«Қазақстан халқына» қоғам-
дық қоры төрағасының орынбаса-
ры Ләззат Шыңғысбаева қордың 
қайырымдылық бастамалары мен 
Қарағанды облысында іске асы-
рылған жобалар жөнінде айтты.

– Қарағанды облысында орфан-
дық ауруларға шалдыққан 30 паци-
ентке 1,3 млрд. теңгеге дәрі-дәр-
мектер сатып алынды. Бұл сирек 
кездесетін генетикалық аурулар-
дың дәрі-дәрмектері әлем бойын-
ша өте қымбат тұрады. Бүгінде 20 
пациент шетелге ем алуға жіберіл-
ді. Бұл жеке азаматтардың өтініші 
бойынша жүзеге аспайды. Облы-
стың денсаулық сақтау басқармасы 
пациенттерді республикалық бей-
індік ауруханаларға жолдамамен 
жібереді. Ал егер Қазақстанда ота 
жасалмайтын ауру түрлері болса, 
республикалық ауруханалар ем 
көрсете алмайтын жағдайда ғана 
Денсаулық сақтау министрлігімен 
келісілген түрде пациентке ше-
телде ота жасалуына қор қаражат 
бөледі, – деді Ләззат Шыңғысбаева.  

Қан тамырлы патологиясы бар 
балаларға медициналық көмек 
көрсету – Денсаулық сақтау мини-
стрлігінің ұсынысымен басталған 
жоба екендігі айтылды. Бүгінде 
ел бойынша әлеуметтік осал топ-
тардан шыққан 128 балаға меди-
циналық көмек көрсетілсе, Қа-
рағанды облысы бойынша 6 балаға 
дәрі-дәрмек терапиясы тағайын-
далған. 

Сондай-ақ, аталған қор ме-
дициналық мекемелерді шала 
туған балаларға офтальмология-
лық скрининг жасауға және рети-
нопатиясын емдеуге арналған құ-
рал-жабдықтармен қамтамасыз 
етуде. Елімізде 28 медициналық 
мекемеге офтальмологиялық жаб-
дықтар әкелінген, оның ішінде 
Қарағанды облысында 75,9 млрд. 
теңгеге облыстық клиникалық ау-
руханасына, Теміртау қаласының 
көпсалалы ана мен бала орталығы-
на, Балқаш қаласының орталық 
ауруханасына жалпы сомасы 75,9 
млн. теңгеге диагностикалық лин-
залар, офтальмоскоптар және оф-
тальмологиялық лазерлер сатып 
алынды. Озық үлгідегі құрал-жаб-
дықтар Жапония мен АҚШ-тан 
әкелінген. 

Қасаң қабық трансплантация-
сын қажет ететін көз органдары ау-
рулары бар еліміздегі 45 пациентке 
қор есебінен ота жасалған. 

←3-бет

Қаламгерлер байқауына Қа-
зақстан туралы мемлекеттік, 
немесе орыс тілінде жазылған 
шығармалар қабылданады. Байқа-
уға қатысатын романның көлемі – 
бос орындармен есептегенде 150 
000 белгіден бастап, 300 000 белгі-
ге дейін болуы шарт. Өтінімдерді 
қабылдау 2024 жылдың 14 сәуір 
күні сағат 15:00-де аяқталады.

Байқау ережесіне басқа да өз-
герістер енгізілген. Байқауға қаты-
сушы өтінімді дұрыс, талапқа сай 
қылып ұсынуы тиіс. Өтінімде қан-
дайда бір қателік болса, қатысушы 
жауапты екенін ұйымдастырушы-
лар ескертеді. Байқаудың ереже-
леріне сай келмейтін, ережені 
бұзған қолжазбалар байқаудың кез 
келген кезеңінде шеттетіледі. 

Байқаудың жалғыз жеңімпазы 
анықталады және ол өмір бойы-
на ай сайын 500 АҚШ долларын 
алып отырады. Ұйымдастырушы-
лардың сөзінше, мұндай байқау 
ешқандай елде жоқ.

Байқау шарттарын толықтай 
«mecenatkz.com» сайтынан 
көресіз.

Бұған дейін Тұрысбек Сәукета-
евтың «Өлгендер қайтып келеді» 
деген романы үздік танылған. 

● БАЙҚАУ

Бәйге
басталды

«Mecenat.kz» деп атала-
тын әдеби байқаудың III 
мау сымы басталды. Бұл бай-
қауға тек романдар қабыл-
данады. Қабылдау 2024 жыл-
дың 14 сәуіріне дейін жүреді. 

Ерік НАРЫН,
«Ortalyq Qazaqstan»

● РЕСМИ

Билетті
онлайн
алу оңай

Ерекше қажеттіліктері 
бар адамдар жеке сәйкестен-
діру нөмірі және мүгедектік 
ту ралы анықтама нөмірін 
енгізу арқылы онлайн же-
ңілдікті билеттерді ресімдей 
алады. Бұл жағдайда алты 
таңбалы әлеуметтік ID ко-
дын ұсынудың қажеті жоқ.

Жәлел ШАЛҚАР,
«Ortalyq Qazaqstan»

Ко
лл

аж
ды

 ж
ас

ағ
ан

 Ш
.А

да
мб

ек
ов

а

● ӨНЕРТАБЫС

Тың идея 
қолдау 
тапты

Александр Таранов –  Әбілқас 
Сағынов атындағы Қарағанды 
техникалық университетінің тех-
ника ғылымдарының кандидаты, 
Қазақстанның еңбек сіңірген 
энергетигі. Ол мұндай шешімге 
тегіннен барып отырмағанын 
айтады. Өнертапқыштың сөзін-
ше, ғимарат бойымен адам та-
сымалдайтын жедел сатылар-
дың өндірісіне модернизация 
қажет. Өндіріс – жұпыны хәлде. 
Мәлімдемесіне дәлелі мынау: ел 
аумағында қызметтік мерзімі біт-
кен 5 мың лифт бар екен. Бұл – 
Ұлттық лифтішлер  ассоциация-
сының берген дерегі.  

– Бұл проблеманы отандық 
жолаушыларға арналған пневмо-
лифттердің өндірісі шеше алады 
деп сеніммен айтамын. Бұл өн-
діріс дамыса,  нарыққа қауіпсіз 
жедел сатылар шығады. Пнев-
молифттердің бұрынғы арқан-
мен көтерілетін лифттерден ай-
ырмашылығы – құрылысының 
қарапайымдылығында. Пнев-
молифттер жылдам көтеріледі, 
түседі. Өйткені, жеңіл. Ең биік 
ғимараттарға орнатуға әбден бо-
лады. Жасалуына да көп қаражат 
кетпейді. Бір сөзбен айтқанда – 
жаңа заманның жаңа технологи-
ясы, – деді өнертапқыш. 

Әуелі конструкторлық құжат-
тама пакеті әзірленіп, жолаушы-
ларға арналған пневматикалық 
көтергіштің прототипі жасалады. 

Сондай-ақ, жолаушылар 
пневматикалық лифтілерін жасау 
жаңа технологиялық жабдықтар 
мен жаңа өндірістерді құруды 
қажет етпейді. Қолданыстағы 
машина жасау зауыттарында-ақ 
өндіруге болады екен.

Атап кету керек, енді билет-
терді сатып алу кезінде барлық 
деректер автоматты түрде тек-
серіледі. Бұл теміржол билеттерін 
сату жүйесін Еңбек және халықты 
әлеуметтік қорғау министрлігінің 
деректер базасымен біріктіру 
арқасында мүмкін болып отыр.

Теміржол билеттерін онлайн 
режимінде bilet.railways.kz билет-
терді сату жөніндегі ресми пор-
талдан және «ҚТЖ билеттері» 
мобильді қосымшасы арқылы, 
сондай-ақ, теміржол билеттерін 
сату бойынша үшінші тараптың 
жеке интернет-сайттарынан сатып 
алуға болады.  

Ерекше қажеттіліктері бар 
адамдар үшін пойызда жол жүру-
ге жеңілдіктер қарастырылған. 
Атап айтсақ, әлеуметтік маңызы 
бар бағыттар бойынша билет құ-
нының 50% мөлшерінде, «Тальго-
ның» коммерциялық бағыттары 
бойынша мамандандырылған ку-
педе 70% мөлшерінде, оның ішін-
де еріп жүретін тұлға үшін жеңіл-
дік бар.

Қарағандылық өнертап-
қыш Александр Таранов 
Ғы  лым және жоғары білім 
ми нис трлігінің 97,1 млн. 
тең гелік грантын ұтып ал-
ды. Қаржы ғылыми-зерттеу 
жұмыстарына жұмсалмақ. 
Аны ғырақ айтқанда, ғима-
раттарға орнатылатын ин-
новациялық жолаушылар 
пнев молифтінің тәжірибе лік-
өнеркәсіптік үлгісін жасамақ.

«KazPlast» елу жылға 
кепілдік береді

Ерік НАРЫН,
«Ortalyq Qazaqstan»

Қазір облыс аумағында бру-
целлездің үш ошағы анықталған. 
Олар – Ақтоғай, Қарқаралы және 
Нұра аудандары. Құсақ, Мәди 
және Мыңбаев ауылдарында ауру 
жұқтыру фактілері тіркелді.

Аталған елді мекендер-
де қауіпсіздік шаралары қолға 
алы     нып, мал шаруашылығы 
өнім  дерін шығаруды шектеу 
шара лары енгізілді. Үй-жайлар 
мен аулаларды дезинфекциялау, 
сау мал басын вакцинациялау 
жүр гізілуде, жануарлардан қайта 
талдау алынады.

– Осы үш ошақ бойынша 
адамдардың жануарлардан дерт 
жұқтыру жағдайлары анықталған 

● МӘСЕЛЕНІҢ МӘНІСІ

Бруцеллез адамға 
жұққан жоқ 

Қарағанды облысында қауіпті деп танылған бруцеллез ау-
руының өршуі бойынша эпидемиологиялық жағдай санитарлық 
дәрігерлер мен ветеринарлардың бақылауында. Соңғы уақытта 
жануарлардан адамдардың дертті жұқтыру жағдайлары тіркел-
ген жоқ.

Жәлел ШАЛҚАР,
«Ortalyq Qazaqstan»

Мектептің іргетасы алғаш 1932 жылы 
қаланған. 2015 жылы үш қабатты жаңа 
ғимаратқа көшкен. Жалпы сыйымдылығы 
600 балаға арналған мектепте қазір 769 
оқушы білім алып, 86 мұғалім сабақ бе-
реді. 

Жоба аясында мектепке жаңа жиһаз-
дар мен техникалар алынды. Атап айтқан-
да, робототехника, психолог, дефектолог, 
мектепке дейінгі дайындық, шахмат ка-
бинеттері, тігін мен тамақтану мәдениеті 
шеберханасы, телестудия, STEM зертха-
насы, АRT-студиясы, FabLab, кітапхана, 
спорт жабдықтарымен бірге барлығы 36 
бөлме жаңартылды. «Қазақстан халқына» 
қоры мектепті жабдықтауға 250 млн.теңге 
қаражат бөлді. 

– Ауылдағы білім беруді қолдау ту-
ралы айтылғанда ең алдымен, тірек мек-
тептерді көтеруді ойлау керек. Былтыр 
Білім беру саласын тұрақты дамыту қо-
рымен бірлесіп, 17 өңірде 17 ауылдық 
тірек мектеп құрдық. Назарбаев Зияткер-
лік мектебінің стандарты бойынша мате-
риалдық-техникалық базаны толығымен 
жаңарттық. Сондай-ақ, мектепке тал-

Жарқын болашақтың 
жасампаз мектебі

Ауыл мектебі қала мектебінен кем болмауы тиіс. Осы мақсатта «Ауылдық аймақтардағы тірек мектептердің әлеуетін 
дамыту» жобасы жемісті жұмыстар атқарып жатыр. Осакаров ауданының орталығындағы Әлихан Бөкейханов атындағы 
тірек мектебі де соның есебінен жаңғыртылды. «Қазақстан халқына» қоры, Білім беру саласын тұрақты дамыту қоры 
және Назарбаев Зияткерлік мектептерінің бірлескен жобасы ауыл мектептеріне жаңа тыныс сыйлауда. Осымен облыс
тағы екінші мектеп заманауи кабинеттермен жасақталып, жаңа оқу жылында балаларды айрықша қуантты.

Қасымхан БҮРКІТҰЛЫ,
«Ortalyq Qazaqstan»

дау жүргізіп, мұғалімдер мен оқу орны 
әкімшілігінің біліктілігін арттырдық. 
Серіктестеріміз үш жыл бойы әдістемелік 
қолдау көрсетеді. Осылайша оқу үдерісі-
не деген көзқарасты өзгертіп, жаңа білім 
беру технологияларын енгіздік. Қазір біз 
17 облыста тағы 63 тірек мектепті жаңар-
ту жұмыстарын жалғастырудамыз, – дей-
ді «Қазақстан халқына» қорының төраға-
сы Болат Жәмішев.

Мұнымен қоса Назарбаев Зияткерлік 
мектептері арнайы оқыту бағдарламала-
рын тегін жүргізбек. Білім беру саласын 
тұрақты дамыту қорының барлық шығы-
нын AITAS холдингі өтейді.

Назарбаев Зияткерлік мектептері база-
сында педагогикалық ұжым мен мек-

теп басшылығының біліктілігін арттыру 
бағдарламасы да іске қосылды. Мұғалім-
дер 5-6 ай бойы оқытудың заманауи әдіс-

тері бойынша арнайы курстардан өтеді. 
Іс-шара кезінде   облыс әкімі Ермаған-

бет Бөлекпаев Ұлт көсемі Әлиханның 
атын алған мектептің үздіктердің қата-
рында болатынына сенім білдірді. 

– Бүгін бұл мектептің де, жалпы ау-
данның да жаңа тарауы басталды. Білім 
– табысты болашақ кепілі. Сондықтан да, 
біздің тірек мектебіміз бүкіл өңірге са-
палы білім берудің үлгісі болады деп се-
неміз. Бұл – облысымыздағы жоба аясын-
да жаңғыртылған екінші мектеп. Биыл 
тағы алты мектеп жаңғыртылмақ. Қолдау-
ларыңыз бен серіктестік үшін алғысымды 
айтамын, – деді облыс әкімі.

Жаңғыртылған мектептің ашылу сал-
танатына арнайы келген Aitas Foundation 
директоры Ксения Верба «Ауылдық ай-
мақтардағы тірек мектептердің әлеуетін 
дамыту» жобасының маңызына тоқталып 
өтті. 

«Жоба білім сапасын арттыруға, озық 
педагогикалық тәжірибелер мен әдісте-
мелерді енгізуге және тірек мектептерді 
қажетті материалдық-техникалық база-
мен қамтамасыз етуге бағытталған. О 
баста «Powered by NIS» жобасы Шығыс 
Қазақстан мен Ақмола облысындағы бір-
неше тірек мектепті дамытудан басталып 
еді. Ал бүгінде, екі жылда ел бойынша 
80 ауыл мектебі қосылды. Енді мыңдаған 
оқушы мен мұғалімдер жаңа мектеп жаб-
дықтарымен, ортақ әдістемемен қамтыла-
ды. Ауыл немесе қала тұрғыны болсын, 
әрбір бала тұлғалық және кәсіби даму 
жолында сапалы білім алуға лайық. Осы-
лайша ол болашақта еліміздің дамуына өз 
үлесін қосады», – деді Ксения Верба мек-
теп ұжымына сәттілік тілеп. 

«Ауылдық жерлерде тірек мектеп-
тердің әлеуетін дамыту» жобасы аясында 
өткен жылы Ақтоғай ауданында Күләш 
Байсейітова атындағы мектеп жаңғыр-
тылды. Биыл Шет ауданы Ақсу-Аюлы 
ауылындағы Жамбыл Ақылбаев атын-
дағы мектеп-гимназия, Абай ауданын-
дағы Шоқан Уәлиханов атындағы мек-
теп-лицей, Шахтинск қаласындағы Сәкен 
Сейфуллин атындағы мектеп-гимназия, 
Теміртаудағы Әлихан Бөкейхан атындағы 
мектеп-гимназия, Балқаштағы Әлихан 
Бөкейхан атындағы №15 мектеп-лицей 
және Саран қаласында Абай атындағы 
орта мектеп жаңартылады.

Осакаров ауданы

Суреттерді түсірген 
Жангелді ӘБДІҒАЛЫМ

жоқ. Жұқтыру себептерін нақты-
лау үшін бруцеллезбен ауырған 
жануарлардың иелеріне де ди-
агностикалық зерттеулерге қан 
сынамаларын алу жүргізіледі. 
Тұрғындарға ауыл шаруашылығы 
өнімдерін ветеринариялық бақы-
лауы бар дүкендерден немесе 
базарлардан сатып алуды, мал 

шаруашылығы өнімдерін мұқи-
ят термиялық өңдеуден өткізуді, 
жеке гигиена ережелерін қатаң 
сақтауды ұсынамыз. «Сақтықта 
қорлық жоқ» демекші, сақтансақ, 

сақтайтынын айтқымыз келеді, – 
дейді Қарағанды облысы ветери-
нария басқармасының басшысы 
Қайырбек Тұрсынбеков. 

Жыл басынан бері өңірде 
тұрғындар арасында бруцеллез 
ауруының 19 жағдайы тіркел-
ген. Соңғы айда аурудың жаңа 
жағдайлары тіркелген жоқ.

Жолдау, бір қарағанда, экономи-
каға, оның тоғысар нүктелеріне және 
жаңа экономикалық саясатты іске асы-
рудағы нақты міндеттерге толығымен 
арналған. Алайда, іс жүзінде оның иде-
ологиялық жағы да барын ескереміз. 

Өндірісті әртараптандырып, Қа-
зақстанды IT-елге айналдыру үшін 
Президент айтқандай,  алдымен нақты 
ресурстық күшке еге болу керек. Мұн-
дағы айтпағымыз, әр азаматтың ын-
та-жігері, біздің  азаматтық қалауымыз 
бен Жаңа Қазақстанды құру жолын-
дағы жанқиярлық ықтиярымыз. 

Шынында, креативті индустрияны 
қолдау және дамыту, тарифтік саясат-
ты оң арнаға өзгерту, шағын бизнеске 
серпін беру әрі өзімшілдік мүдде мен 
сыбайлас жемқорлық әдеттерінің па-
радигмасында қала беру келешекте 
мүмкін болмай қалады. Әлі күнге дейін 
мейірімді, ақылды деген адамдардың 
өзінен сыбайлас жемқорлықты жеңу 
бос қиял екендігін, біз ешқашан сана-
мызды түбегейлі өзгерте алмайтыны-
мызды, ол түгілі әділ қоғам құра алмай-
тынымызды жиі естиміз. Жолдау – бұл 
кереғар пікірге бірден-бір тосқауыл. 
Бұған күмәніміз кем. Біздің тарихы-
мыздағы ең маңызды серпіліс үшін 
қоғамды шоғырландыру жетістікке 
жетудің төте жолы. Президент мәлім-
деген дамудың сапалы жаңа моделі 
елдің адами капиталына мән бермей, 
барлық қараңғы схемалардан, парақор-
лықтан, өзге де тамыры тереңге кеткен 
нәубеттен риясыз түрде бас тартпай 
қалыптас пайды.  

Жолдауда еліміз үшін, оның ішін-
де Қарағанды өңірі үшін өзекті, агро-
номияны дамыту, су ресурстары мен 
суды пайдалануға деген соны көзқа-
рас туралы мәселелер уақытылы қой-
ылды. Біздің жеріміз, суымыз өзіне 
лайықты көзқарас танытуға үндеп 
тұрғандай. Мөлдір суымыз шұрық-
тесік құбырдан ағып кетіп жатады. 
Ауыз су тап шылығын көре тұрғаны-
мызбен, ой ланбастан рәсуә етудеміз. 
Таңғажайып саябақтарды, өзендерді, 
көлдерді пластикпен, басқа синтетика-
лық қоқыстармен оп-оңай толтырып-ақ 
тас тадық! Азық-түлік қалдықтарын 
тонна-тоннасымен лақтыра саламыз. 
Біз бұл қордаланған мәселелерді өзіміз 
шешуіміз керек. Өйткені біз – біртұтас 
азаматтық қоғамбыз.

Осы саладағы қоғамдық қатынас-
тарды экономикалық реттеу бойынша 
Президент ұсынған шараларды қолда-
уымыз керек. Иә, жаңадан құрылған 
азық-түлік корпорациясы тауарлық 
азық-түлік саласындағы баға саясатын 
реттеуге көмектеседі.  Бірақ тұтас қоғам  
тұтынушылар, отбасының азық-түлік 
себетін ұтымды түрде қалыптастыруға, 
үнемді тұтынуға, супермаркеттердегі 
сапасын бақылауда қамқорлық жасауға 
міндеттіміз. Жосықсыз бәсекелестік-
ті қоғамдық бақылауға алу және адал 
өндірушілер мен нарықтарға тиімді 
қоғамдық қолдау көрсету маңызды. 

Президент кез келген салада 
ашықтық қажет екенін бірнеше рет 
атап өтті. Демек, бұл жерде азаматтық 
институттардың күштерін қолдану 
нүктесі тұр, оған мемлекеттік органдар 
«жолыңыз ашық» деуі орынды болады. 

Жолдаудың әрбір жолы жетекші 
сарапшылармен егжей-тегжейлі пы-
сықталғанына және Қазақстан азамат-
тарымен, әр өңірдің тұрғындарымен 
үлес қосатын нақты ресурстық базамен 
қамтамасыз етілгеніне бек сенімдіміз. 
Қарағанды облысының бұл тұрғыда 
үлкен мүмкіндіктері бар. Біздің өл-
кеміздің терең тарихы да, оның кенен 
бүгіні де Әділетті Қазақстанның жаңа 
экономикасы құрылымындағы жарқын 
болашақты болжауға мүмкіндік береді.

Вилен МОЛОТОВЛУЧАНСКИЙ,
Қазақстан халқы 

Ассамблеясының  мүшесі

Жаңа Жолдау, 
жаңа міндеттер

1 қыркүйектегі Президент 
ҚасымЖомарт Тоқаевтың ха-
лыққа Жолдауы мәнмаңызы
ның тереңдігі тұрғысынан бұдан 
бұрынғы мақалалары, Жолдау
ларымен шендестіруге келмейді. 
Тікелей эфирді мұқият тыңдаған-
нан кейін де бұл құжаттың мә
тінін бірнеше мәрте оқып, зерде-
ледік. 

Ресурстық орталықтың қызметкерлері көмек сұрап кел-
гендердің барлығына тегін көмектесуге дайын. Бұған дейін 
Теміртау кәсіпкерлері сапалы аударма үшін Қарағанды ор-
талығының мамандарына немесе жеке компанияларға жү-
гінуге мәжбүр болған. Сондықтан, өз қалаларында осындай 
мүмкіндіктің пайда болуы оларға әжептәуір көмек. Орта-
лық қажетті құрал-жабдық, ақпараттық базамен қамтылған.

– Біз мекемелердің атауы жазылған маңдайшаларын, 
көшеде ілініп тұрған жарнамаларды және басқа да көр-
некі ақпаратты мемлекеттік тілге аударуға көмектесеміз. 
Қазақ тілінде контент жасауда кеңес береміз. Сондай-ақ, 
құқықтық және әдістемелік көмек көрсетеміз. Білікті ма-
мандар жұмысқа кірісіп те кетті. 

Қазірдің өзінде көптеген тамақтану нысандарының 
мәзірін аудардық. Басты мақсатымыз – мемлекеттік тілдің 
қолдану шекарасын кеңейту, мәртебесін биіктетуге үлес 
қосу, – дейді Теміртау ресурс тық тіл орталығының дирек-
торы Гүлнәр Ақышбаева.

● ЖАҒЫМДЫ ЖАҢАЛЫҚ

Ресурстық тіл 
орталығы ашылды

Теміртау қаласында мемлекеттік тілдің мәрте-
бесін көтеру бағытында ілкімді істер атқаратын ре-
сурстық тіл орталығы ашылды. Орталықта қала 
кәсіпкерлері мен түрлі ұйым өкілдеріне көрнекі 
ақпарат пен жарнамалық мәтіндерді аудару бойынша 
көмек алуға мүмкіндік бар. 

Жәлел ШАЛҚАР,
«Ortalyq Qazaqstan»



– Біз жылыжайдың ашылуын асыға 
күттік. Енді қияр, қызанақ, сәбіз, қы зы
л   ша мен аскөк өсіреміз, – дейді «Таң
шолпан» балалар үйінің тәрбиеленушісі 
Айжан Рамазанова.

Жылыжай «Talbesyk» көпбалалы 
аналар одағы» қоғамдық бірлестігінің 
және қаражатты аударған «Жол актив
терінің ұлттық сапа орталығы» РМК 
жобасының демеушілігі арқасында са
лынды.

«Talbesyk» көпбалалы аналар одағы» 
қоғамдық бірлестігінің жетекшісі Ләз
зат Қожахметова: «Мамыр айында 
«Tal besyk» көпбалалы аналар одағы» 
қоғамдық бірлестігі мен «Таңшолпан» 
отбасылық үлгідегі балалар үйі және 
«SapaGaz» ЖШС құрылыс компаниясы 
арасында үшжақты келісімшарт жаса
лып, жылыжай салынды», – деп жазды. 

Жылыжайда қияр, шалғам және бұ

рыштың түртүрі өсіріледі. Оларды 
өсі ру үшін барлық жағдай жасалған. 
Балалар экологиялық таза, дәруменге 
бай көкөністерді өсіруді меңгереді және 
мұн да түрлі эксперименттер жасауға 
мүм кіндік мол. 

Жылыжайды жыл бойы пайдалануға 
болады. Оның ұзындығы – 12 метр, ені – 
6 метр. Жалпы ауданы 72 шаршы метрді 
құрайды. Жылу, су және жарық орта
лықтандырылған жүйелерге қосылған. 
Қыста өсімдіктерге қажетті жарық бе
ретін арнайы шам орнатылады.

– Жылыжай балаларға болашақ ма
мандықты таңдауда көмектеседі, сон
дайақ, оларды ғылыми жұмысқа тар
туға мүмкіндік береді деп үміттенеміз, 
– деп атап өтті «Таңшолпан» балалар 
үйінің директоры Серік Әмірханов.

ҚАРАҒАНДЫ

Он бес жастағы София Дасае
ва мен Лейла Нұрлыбаева – НЗМ
ның 10сынып оқушылары. Бай
қауға олар Full Speed Wheelchair 
жобасын ұсынды. Бұл қарапайым 
мүгедектер арбасы мен гироску
терді қосу арқылы жасалған бюд
жеттік, қауіпсіз және маневрлік 
электроарбалардың баламасы.

– Қыздар жоба бойынша жұ
мысты екі жыл бұрын бас та ды. 
Алдымен олар Қарағанды ин
фрақұрылымының мобильді лігі 
төмен топтар үшін қолжетім
ді  лігін зерттеді. Біздің инфра
құрылымды ескере отырып, оңай 
қозғалатын арба қажет деп тапты. 
Бұл мәселені шешу үшін қыздар 
мүгедектер арбасын гироску
термен біріктірді. Арнайы негіз
дердің көмегімен олар артқы дөң
гелектердің орнына гироскутерді 
бекітті. Мұндай прототиптің құны 

Өнертапқыш өрендер
Қарағанды Назарбаев зияткерлік мектеп оқушылары София 

Дасаева мен Лейла Нұрлыбаева Solve for tomorrow 2023 респу-
бликалық әлеуметтік жобалар байқауында ІІ орынға қол жет-
кізіп, 2,5 миллион теңге көлемінде грантқа ие болды.

Гүлнұр СЕРІКЖАНҚЫЗЫ,
«Ortalyq Qazaqstan»

электр арбасына қарағанда арзан, 
– дейді географ және жоба жетек
шісі Жанар Бәйметова.

Samsung компаниясының 
әлеу  меттік жобалар байқауына 
Қа зақстанның түпкіртүпкірінен 
кел   ген оқушылардың 400ден аса 
жұ  мысы ұсынылды. Екінші турға 

33 жоба өтті. Байқау финалында 
10 жоба жүлделі орындар үшін 
бақ таластырды. 

– Бұл арбаны жасау көп уақыт
ты қажет етпеді. Біз бірінші про
тотипті жасағанда, еш кемшілігі 
байқалмады. Бірақ тестілеу ке
зін де кемшіліктер анықталды. 
Крес лода отырған кезде арбаны 
өші руге болмайды, сондықтан біз 
түймелерді рычагтарға қосу керек 
деп шештік, – дейді Лейла Нұрлы
баева. 

Байқауға қатысу алты айға со
зылған. Дегенмен, жоба авторла
ры байқаудың ұйымдастыру дең
гейі жоғары екенін айтты. 

– Байқау барысында біз жоба
ның экономикалық құрамдас 
бө  лі гін есептеуге көмектескен 
Samsung компаниясының тәлім
герімен өзара байланыс орнат
тық. Бай қауда біз көп пайдалы 

ақпараттарға қанықтық, финалда 
өз жобаларымыз ды басқа қаты
сушылардың идеяларымен са
лыстырып, тәжірибе жинадық. 
2,5 млн. теңгеге жобамыз ды одан 
әрі ілгерілетуді, оны жақсартуды 
жоспарлап отырмыз. Біз патент 
алғымыз келеді. Болашақта жоба
мызды монетизациялауымыз мүм
кін, – деп атап өтті София Дасаева.

Айта кетерлігі, мектеп оқушы
ларының бұл жобасы бұған дейін 
де Қазақстанның НЗМ оқушы
лары арасындағы байқауда және 
әлФараби атындағы Қазақ Ұлт
тық университеті ұйымдастырған 
республикалық жобалар бай қау
ында жүлделі орындарға ие бол
ған.
ҚАРАҒАНДЫ

● ЫНТЫМАҚТАСТЫҚ

Балалар үйіндегі 
жылыжай

Қарағанды қаласындағы «Таңшолпан» отбасылық үлгідегі балалар үйі 
жанында жыл бойы жұмыс істейтін жылыжай салынды. Тәрбиеленушілер 
жылдың кез келген уақытында экологиялық таза өнім тұтынып, көкөніс 
өсіруді үйренеді.

Гүлнұр СЕРІКЖАНҚЫЗЫ,
«Ortalyq Qazaqstan»

(Соңы. Басы 1-бетте)

Сонымен қоса, өңірлерде ерте ара
ласу орталығын ашу жоспарлануда. Бұл 
орталық «Қазақстан халқына» қорының 
«Қамқорлық қоры» және «SamrukKazyna 
Trust» қорларымен бірлесіп іске асыратын 
«Ерте араласу орталықтарын жарақтан
дыру» қайырымдылық жобасы аясында 
құрылған. Жобаның бюджеті – 1,6 млрд. 
теңгені құрайды. Мұндай орталықтардың 
қызметі балалардың мүгедектігін ерте 
анықтап, алдын алуға бағытталған. Бүгінде 
4 өңірде – Шымкент, Атырау, Талдықорған, 
Өскеменде ашылған. Жыл соңына дейін 
13 ерте араласу орталығын ашу жоспар

Қор – одан көмек зор 

ланған. Оның ішінде, Қарағанды қаласы 
да бар. Ал, онкологиялық қызметті дамы
ту жөніндегі жоба шеңберінде Қарағанды 
қаласының №3 көпсалалы ауруханасына 
жалпы сомасы 3 млрд. теңгеге желілік 
үдеткіш пен компьютерлік томографты 
жеткізу, сондайақ, қолданыстағы желілік 
үдеткіштерді өзекті нұсқаға (жаңартуға) 
дейін жаңарту жоспарлануда.

Қор көмегімен өңірлерде нейрохирург 
мамандарды оқыту және медициналық 
технологиялар трансферті арқылы бала
ларға нейрохирургиялық қызмет көрсетуге 
мүмкіндік жасалуда.  Яғни, балаларға ней
рохирургиялық ота өңірлерде жасалады. 
Ол  үшін «Қазақстан халқына» қоры ме
дициналық ұйымдарға қажетті құралжаб
дықтарды жеткізуде. Мәселен, Қараған
ды облысында жалпы сомасы 77,16 млн. 
теңгеге облыстық балалар клиникалық 
ауруханасына жабдықтар жеткізу жоспар
ланған. 

Шетелде гематолог дәрігерлерді, онко
логтарды, генетиктер мен узи мамандарын 
оқыту және шетелдік мамандардың көме
гімен шеберлік сыныптар ұйымдастыру 
жобалары жүзеге асырылуда. 314 шілде 
аралығында Қарағанды қаласының №1 ем
ханасының узи маманы СанктПетербург 
қаласындағы Д.О.Отт атындағы Акушер
лік, гинекология және репродуктология 
ғылымизерттеу институтында оқудан өтті.

Мүмкіндігі шектеулі 
жандарға мүмкіндік 

Елімізде мүмкіндігі шектеулі жандар
ды әлеуметтіктұрмыстық және қоршаған 
ортаға бейімдеу үшін жағдай жасалуда. 
Қоғамдық қор еліміздегі 99 адамға протез 
алып берген, оның ішінде Қарағанды об
лысының 6 тұрғынына қор есебінен жалпы 
сомасы 67,4 млн. теңгеге протез берілген.

– «Қазақстан халқына» қоры тірекқи
мыл аппараты бұзылған 13 балаға экзоске
леттер (роботтық құралдар) алып берді. 
Мұның әрқайсысы 9 млн. теңге тұрады. Әр 
балаға алып беру мүмкін емес. Қазіргі кез
де жергілікті әкімдікпен, министрлікпен 
бірлесіп, мұндай балалардың барлығы 
қамтылуы үшін еуропалық үлгідегі жоба 
жасалып жатыр. Мұнда экзоскелеттерді 
белгілі бір мерзімге жалға алып, әр бала
ның пайдалануы үшін және үйде қалай 
қолдану қажеттілігін білу үшін атаана
ларды оқыту жоспарланған. Қарағанды 
облысы бұл пилоттық жобада бар. Мәселе 
қаражатта емес. Ең алдымен, мұның мето
дологиясы жазылуы керек. Егер бұл іс жү

зеге асса, қамқоршылық кеңес мақұлдауға 
дайын, – деді Ләззат Шыңғысбаева. 

Сондайақ, еліміздің 4 өңірінде қор 
есебінен аутизм және басқа да ментальды 
бұзылыстары бар балаларға арналған орта
лықтар ашылды. Алдағы уақытта Қараған
ды облысында да іске қосылады.  

Өңірдегі облыстық балалар клиника
лық ауруханасында оңалту орталығын ашу 
міндеті тұр. Ашуға қор есебінен 241,2 млн. 
теңге қаражат бөлінген. Сондайақ, аудан 
орталығында оңалту орталығын ашу мақ
сатында инфрақұрылымды анықтау жұ
мыс тары жүргізілуде. 

Қор мақсаты – 
ауыл мектептерін дамыту 
 «Қазақстан халқына» қоры білім беру 

саласын дамытуға да үлес қосуда. Мәсе
лен, ауыл оқушыларына өздері тұратын 
жерде сапалы білім алуына, мектептің 
материалдықтехникалық базасын нығай
туға, білім беру ресурстарын шоғырлан
дыруға мүмкіндік беретін «Ауылдық жер
лерде тірек мектептердің әлеуетін дамыту» 
қайырымдылық жобасы қолға алынды. 
Жоба аясында еліміздің 17 өңірінде На
зарбаев зияткерлік мектептері оқыту әді
стемесі бойынша ауылдық тірек мектептер 
жабдықталып, олардың әрқайсысын жа
рақтандыруға 250 млн. теңгеден бөлінді. 
Қарағанды облысында осы жоба шеңберін
де Ақтоғай кентіндегі Күләш Бәйсейітова 
атындағы Тірек мектебінің (ресурстық ор
талығы) материалдықтехникалық базасы 
жаңартылды. 

Екінші кезең бойынша жалпы сомасы 
1,7 млрд. теңгеге Қарағанды облысында 7 
тірек мектеп құру жоспарлануда. 

Қарағанды облысында 10 арнайы мек
тепинтернаты бар. Соның біреуі, яғни, 
№7 арнайы мектепинтернаты былтыр 

34,6 млн.  теңгеге жабдықталды. Ал қалған 
9 арнайы мектеп 295,5 млн. теңгеге жарақ
тандырылады.

Сонымен қоса, жалпы сомасы 43,2 
млн. теңгеге 12 мектепте робототехника 
кабинеттері жарақтандырылды.

Ауыл мектептерінің, шағын қалалар 
мен моноқалалар мектептерінің оқушыла
ры үшін қосымша білім берудің қолжетімді 
және сапалы ортасын құруға бағытталған 
«Болашақ инженерлер моноқалаларда» 
бағдарламасы шеңберінде өңірдегі 13 мо
ноқала мен ауылдарда 157,5 млн. теңге қа
ражатқа 35 мектеп жабдықталады. 

«Қазақстан халқына» қоры мемлекет
тік білім грантына ие бола алмай қалған 

түлектерге қосымша грант бөледі. Былтыр
ғы оқу жылында аталған қоғамдық қор Қа
рағанды облысы бойынша 147 студентке 
білім грантын сыйлады. Ал биылғы оқу 
жылында қор ел бойынша талапкерлер
ге 850 білім грантын тағайындады. Оның 
818і грант иегері атанды. Биыл Қараған
ды облысында 39 студент грант иеленді. 
Олардың әрқайсысы 40 мың теңге стипен
дия алады. 

Сондайақ, еліміздегі 25 жоғары оқу ор
нының 20 мыңға жуық студентіне әлемдік 
«Coursera» білім беру платформасының 
бағдарламаларына қолжетімділік берілді 
және контенті қазақ тіліне аударылды. 

Қоғамдық қор биыл балалардың жазғы 
демалысын тиімді өткізуге арналған 
«Жаздық жолдама» бағдарламасын жүзе
ге асыр ды. 58 сынып арасындағы жақсы 
оқитын және мектептің қоғамдық өміріне 
белсене қатысатын ауыл балаларына жазғы 
лагерьлерде демалыс ұйымдастырды. Қа
рағанды облысынан 500 бала жазда На
зарбаев Университетінің жатақханасында, 
«Салют» балалар сауықтыру орталығында 
және «Айналайын» балалар лагерінде де
малды. 

– Шалғай ауылдарда спорт нысандарын 
ашуға көңіл бөлінуде. Бұл жұмыстар жер
гілікті әкімдікпен және серіктестерімізбен 
бірлесіп жасалады. Жөндеу жұмыстары 
сол тараптан болса, қажетті құралжаб
дықтар қор есебінен алынады. 13 өңірдегі 
ауылдық жерлерде 24 спорт залы ашылды. 
Оның екеуі Қарағанды облысына тиесілі 
(Изенді және Ақмешіт кенттері). Алдағы 
уақытта 76 зал ашуды жоспарлап отыр
мыз. Оның ішіне Ростовка, Жарлы, Бесо
ба, Жаңатоған ауылдарында енді ашыла
тын спорт нысандары да кіреді, – деді қор 
төрағасының орынбасары. 

Суретті түсірген 
Жангелді ӘБДІҒАЛЫМ 

Бұл жоба бір тоқсан бойы өткізіледі. 
Байқау қазақ халқының ұлттық өнерін, 
мәдениетін және мұрасын дәріптеуге 
арналған. Қазірдің өзінде ел бойын
ша барлық білім беру ұйымдарында 
«Ақындар айтысы» ашық сабақтары 
өткізілуде. 

Байқаудың мақсаты – айтысты қа
зақ халқының ұлттық құндылығы ре
тін де дәріптеу, баға жетпес мәдени 
мұ рамызды шешендік өнер арқылы та
ныту, балаларды ұлттық рух пен отан
сүйгіштік, өз халқына, салтдәстүріне 

деген құрмет білдіруге тәрбиелеу, да
рынды шығармашыл жастарды анықтау. 
Айта кетейік, «Ақындар айтысы» кең 
көлемде елімізде алғаш рет өткізіліп 
отыр. Аталған ауқымды республика
лық акция еліміздегі барлық білім беру 
ұйымдарын біріктіруге бағытталған 
және білім алушылардың қазақ халқы
ның тарихы мен мәдениетіне деген 
қызығушылығын арттырып, ақындар 
дәстүрін жалғастыруға ынталандыра
ды.

Өз тілшімізден

Ақындар айтысынан
тәлім

Биыл еліміздің барлық білім беру ұйымдарында алғаш рет кең көлемде 
«Ақындар айтысы» байқауы өтеді. Бұл байқау Оқу-ағарту министрлігінің 
«Төрт тоқсан – төрт өнер» ұлттық мәдени-ағартушылық жобасы аясында 
өткізілуде. Қазіргі кезде жалпыұлттық идеяны жүзеге асыру мақсатында 
өңір мектептері мен колледждерінде де «Ақындар айтысы» ашық сабақта-
ры басталып кетті. 

 2011 жылдан нарықта
«KazPlast» жауапкершілігі шектеулі 

серіктестігі – еліміздегі полипропилен-
нен гофрленген құбыр мен полиэтиленнен 
ыдыс шығаратын қарағандылық кәсіпорын. 
Осы компаниямен қатар заманауи техноло-
гияларды әлемде Біріккен Араб Әмірлік-
тері, Германия, Италияда ғана қолданады. 

2013 жылғы шілдеде Қазақстан Респу-
бликасы Үкіметі делегациясының қаты-
суымен Қарағандыда еркін ағыс үшін дә-
некерленген полипропиленнен жасалған 
екі қабатты «OPTIMA» гофрленген құ-
бырлар шығаратын зауыт іске қосылды. 
Кәріз, жауын және дренаж жүйелері, сон-
дай-ақ, ауаны желдетуге арналған құбыр-
лар бұл. 

– Зауыт 2011 жылдан бері Қазақстан 
нарығында  жұмыс істейді.  Екі жылдан 
кейін  полипропилен құбырларын шыға-
ру желісі іске қосылды. Биыл тағы да бір 
желі сатып алдық. Кеңейіп жатырмыз. 
Бұрын құбырымыз 125 тен 500 диаметрде 
болса,  еңді 125-тен бастап, 1200 диаме-
трге дейін. Соның арқасында еліміздегі 
ішкі сұранысты 100 пайыз игереміз деп 
отырмыз. 

Құбыр бұрын қолданыста болмаған 
шикізаттан ғана жасалады. Шикізат Ко-
рея мен Араб әмірлігінен алынады. Өй-
ткені осы екі  мемлекетте әлем бойынша 
сапалы шикізат шығаратын екі ірі зауыт 
орналасқан. Мысалы, Ресей немесе Ор-
талық Азия мемлекеттерінде осыған ұқ-
сас шикізаттар өндіреді, бірақ сапалары 

«KazPlast» елу жылға кепілдік береді
 Әр ел экономикасының драйвері – жергілікті тауар өндіру, нарыққа шыға-

ру. Мемлекет басшысы биылғы Жолдауында да отандық өндіріске тоқталып 
өтті. «Қазіргі ең басты міндет – еліміздің мықты өнеркәсіптік негізін қалып-
тастыру және экономикамыз өзімізді толық қамтамасыз ете алатын жағдайға 
жету. Сондықтан өңдеу саласын жедел дамытуға баса мән беруіміз қажет», – 
деді Президент Қасым-Жомарт Тоқаев. 

Бұл – «Қазақстанда жасалған» деген брендке деген сенім. Ал, осы отандық 
өнім шығарушылардың бірі де бірегейі Қарағандыда орналасқан «KazPlast» 
компаниясы – сапалы бұйымдарымен нарықта өз орнын алған зауыт. жоғары құбыр зауытын салуды да жо-

балап қойдық. Аумақ жеткілікті болған-
дықтан басқа да өндіріске қажетті бұйым 
санын көбейтуді жалғастырамыз, – дейді 
зауыт басшысы. 

Тек қана құбырмен 
шектелмейді

Зауыт 200 литрден бастап, 4 500 тек-
ше  сыйымдылыққа дейін полиэтиленнен 
жасалған ыдыс шығарады.  Бұл ыдыста 
сүт өнімдерін тасымалдайды. Мысалы, 
«KazPlast», «Eurasian Foods» компания-
сымен тығыз байланыста. Таза суды да 
сақтауға болады. Алыс ауыл, ауданға не-
месе құрылыс алаңдарына да жеткізе ала-
сыз. Сонымен бірге, мұнай өнімдеріне де 
пайдаланады. 

Сонымен қатар, зауыт шығаратын ба-
лалар ойын алаңына арналған кешендер-
ге де сұраныс артқан. Соңғы үш жылдың 
өзінде  тек қана облыс бойынша 350 ойын 
кешені жасалып, қойылған.

Ойын алаңына арналған кешендер 
облыста ғана емес, басқа аймақтарға да 
тарауда. Оңтүстік  облыстар көп алады, 
тапсырыс берушілер санаты Астанада да 
баршылық,  кейінгі уақытта батыстан да 
сатып алушылар шыға бастаған. Бұл – са-
палы дүниеге сұраныс бар деген сөз. 

«Зауыт толық автоматтандырылған-
дықтан өнімдеріміз 100 пайыз сапалы. 
Өйткені бүкіл бағдарламаны компьютер 
өзі жасап шығарады. Бұл – өнімге 50 
жылға дейін кепілдік», – дегенді айтты 
зауыт басшысы. 

СУРЕТТЕРДЕ: «KazPlast» өнімдері.
Әдебиет БЕЛГІБАЙҰЛЫ.

біршама төмен, – дейді «KazPlast» ЖШС 
директоры Александар Иванов. 

Экспортқа да
 шығады

Зауыт өнімдерінің 90 пайызы Қа-
зақстанның түпкір-түпкіріне жөнелтілсе, 
қалғаны Ресей мен Орталық Азия елдері-
не  жеткізіледі.  Атап өтсек, «BI Group», 
«BAZIS-A», «Символ» сынды ірі құрылыс 
компаниялары, су каналдары «Қарағанды 

Су», «Астана Су», «KazPlast» өнімдерін 
пайдалануда.

Александар Сергеевичтің айтуынша, 
жылдан-жылға өнім көлемі артып келеді.

– Жыл сайын шыққан өнімді 20 пайыз-
ға көбейтеміз. 2021 жылы біз 1500-1700 
тонна өнім  өндірсек, 2022 жылы бұл сан 
2 000 тоннаға жетті, осы жылы 2500 тонна 
өнімді жоспарлап отырмыз, –дейді ол.

5 гектар жері бар
«Сарыарқа» экономикалық аймағындағы 

жаңа желіні іске қосқанда бұйым түрімен қа-
тар өнімі де сан жағынан арта түспек.

– «Сарыарқа» арнайы экономика-
лық аймағында 2021 жылы жаңа зауыт 
құрылысын бастадық, биыл аяқтадық. 
Алдағы уақытта Заводская көшесінен 
толығымен сол жаққа көшеміз деген ой-
ымыз бар. Жақында экономикалық аймақ 
жақтан тағы да жер учаскесін алдық. Жал-
пы – 5 гектар жеріміз бар. Бұл – өндірісті 
ұлғайту үшін зор мүмкіндік. Сол жерде 

Қазақстанда өңделген өнім экспорты 
бойынша Қарағанды, Павлодар, Ақтөбе, 
Шығыс Қазақстан облысы, сондай-ақ,  
Астана және Алматы көшбасшы қатарын-
да. Осы алты өңір республикада  өңдел-
ген өнімінің жалпы экспорттық түсімінің 
78%-ын қамтамасыз етеді. Соңғы үш 
жылда өңдеу өнеркәсібінің үлесі 30 пай-
ызға өркендеген. Бұл – 600 млрд. теңге со-
масы.  Осы жылдың жеті айында ғана бір 
жарым триллион теңгеге өнім өндірілген. 
Аталған көрсеткішті жыл соңында үш 
триллионға жеткізбек меже бар көрінеді. 
Ресми статистика өңірде үлкенді-кішілі 
80 кәсіпорын барлығын алға тартады. 
Оның ішінде машина жасау, құрылыс 
индустриасы, тау-кен металлургиялық 
бағыты қарқын алды. Қазақстан Үкіметі 
өңдеу өнеркәсібін қолдауға көп көңіл 
бөледі. «Бизнестің жол картасы – 2025», 
«Қарапайым заттар экономикасы» (ба-
сым жобаларды кредиттеу тетігі), өңде-
уші өнеркәсіп саласында жұмыс істейтін 
шағын және орта кәсіпкерлік субъек-
тілерін қолдау бағдарламасы, «Өндіріс» 
сияқты бірқатар мемлекеттік бағдарлама-
лар осыған бағытталған.

Президент тапсырмасын орындау 
үшін импорт алмастыратын, эскпортқа 
бағдарланған заманауи сапалы өнім өн-
діретін жаңа ошақтар ашу міндеті тұр. Бұл 
тұрғыда инвестиция тарту жолымен жаңа 
жобаларды құру мәселесі егжей-тегжей-
лі пысықталу үстінде. Яғни, 2030 жылға 
дейін облыста 55-ке тарта ірі өндірістік 
инвестициялық жоба құрмақ жоспары 
тұр. Әзірге бұл жылға 11 жоба межеленді. 
Оның үшеуі іске асты. Тоқталайық.

Сарыарқа арнайы экономикалық ау-
мақта «Литейшик» компаниясы гофр-
ленген пластикалық құбырларды шығару 
бойынша жобаны жолға қойды. Қалған 
екеуі «Қазақмыс Прогресс» серіктестігі 
драгментальді шлак өндірісін ашты. 

– Саран қаласы өндірістің екінші ты-
нысын ашқалы тұр. Жақында мұнда тұр-
мыстық техника өндіретін жоба жолға 
қойылмақ. Ендігіде тұрғындарымыз 
отанда жасалып шыққан теледидар, тоңа-
зытқыш, микротолқынды пешті тұтына-
тын болады, – дейді облыстық өнеркәсіп 

Жаңа жоба – келешектің игілігі
Мемлекет басшысы өз Жолдауында өңдеу өнеркәсібіне жете назар аудар-

ды. Ал, Қарағанды облысы республикамыздың негізгі өндірістік орталығы. 
Осыған орай, «Өндірісті өлкедегі бұл сектордың хал ахуалы қандай?» деген 
сауалға жауап іздеп көрелік.

Ерқанат КЕҢЕСБЕКҰЛЫ,
«Ortalyq Qazaqstan»

және индустриялық-инновациялық даму 
басқармасы басшысының орынбасары 
Андрей Уманцев. 

Осакаров ауданында «Сарыопан» 
компаниясы жоғары сұрыпты әк шыға-
рады. Зауыт құрылысы жалғасуда. Нұра 
ауданындағы кен орнында «Шұбаркөл 
көмір» акционерлік қоғамы арнайы кокс 
өндірмекші. 

Президент қазір геологиялық бар-
лау саласы ерекше назар аударуды қа-
жет ететінін айтты. Аймақ пайдалы қаз-
баларға бай. Яғни, көмір, мыс, алтын, 
басқа да сирек кездесетін металдардың 
теңгерімдік қорлары бекітілді. Құзыр-
лы мекемелер мұнымен кідіріп қалған 
жоқ. Қазір минералды шикізат базасын 
кеңейту жұмыстары жүргізілуде. Бұған 
«Рио-Тинто», «ULMUS FUND» сынды 
ірі әлемдік компаниялар да қол ұшын ти-
гізеді. Қосымша пайдалы қазбалар қоры 
бекітілсе, онда мұны қосымша инвести-
ция деп бағамдасақ болады. Тіпті, келе-
шекте әрқайсысы 100 миллиардтаған са-

лымы бар «Қазақмыс», «АрселорМиттал 
Теміртау» сынды отандық алпауыт ком-
панияға айналуы да ғажап емес.  

Бұл тұрғыда облысқа кейінгі үш 

жылда ғана үш триллион теңге сомасы-
на инвестиция тартылды. Жыл сайынғы 

пайдаланушылардың өтінімдерін қарау 
мерзімдерін азайту, саланы субсидиялау, 

преференциялау амалдарының өзі үлкен 
көмек.  Жыл сайын мемлекеттік қолдау 
шаралары артып келеді. 

Осы орайда өндірістегі еңбек қа-
уіпсіздігін реформалау, өндіріс тетіктерін 
модернизациялау да өте маңызды. Инве-
сторларды сүйемелдеудің ыңғайлылығы 
үшін «Сарыарқа» әлеуметтік-кәсіпкерлік 
корпорациясы базасында инвесторларға 
қызмет көрсету орталығы құрылып, жұ-
мыс істейді. Инвесторларға қызмет көр-
сету орталығы жобаларды сүйемелдеу, 
инвестицияларды тарту, жобаларды іске 
асыру мониторингі және инвестициялық 
жобаларды іске асыру кезінде туындай-
тын мәселелерді шешу сияқты «бір те-
резе» қағидаты бойынша инвесторларға 
қызмет көрсету жөніндегі функцияларды 
жүзеге асырады. Мамандар құрылысқа 
барлық рұқсат беру құжаттарын ресімде-
уге, визалық қолдауға, сондай-ақ, инвес-
тициялық келісімшарт та жәрдем көрсе-
теді. Бұл жұмыс инвесторды мемлекеттік 
органдардың ішкі рәсімдерін, олардың 
құрылғыларын білуден босатып, тұтастай 
алғанда жобаларды іске асыру үрдісін 
жеделдетеді. Инвестициялық жобаларды 
сүйемелдеу бойынша облыс аумағында 
Инвесторларға қызмет көрсету орталығы-
ның жергілікті атқарушы органдармен 
және даму институттарымен өзара іс-қи-
мыл жасау тәртібі бекітілді.

Жыл соңына дейін саланы дамытудың 
кешенді пайымын әзірлеу тапсырмасы 
тұр. Саланың негізгі қозғаушы күші жеке 
компаниялар екендігі аян. 

Қарағанды облысының өнеркәсіп, ин-
дустриялық-инновациялық даму басқар-
масының басшысы Дарын Бұлқайыр 
өңірдің ірі өнеркәсіптік кәсіпорындары-
на тапсырысты қамтамасыз ету арқылы 
жергілікті тауар өндірушілерді қолдаудың 
мәні зор екендігін айтады. 

Бұл бағытта 38 ірі өндіріс ошақта-
рымен 12 млрд. теңге сомасына келісім-
шарттар жасалды. Бұған қоса, арнайы 
меморандумдар арқылы 90 кәсіпорын 100 
млрд. теңгеге тапсырыс қабылдауда. Ми-
нералды шикізатты барлау жұмыстары 
өңір аумағының 90 пайызында жүргізілді. 
Көмір қоры 11 млрд.тоннаны құраса, мыс 
7 млрд. тонна, 332 тонна алтын қоры бар, 
– деп дәйектеді сөзін Дарын Бейбітұлы.

динамика өспесе, кемімеді. Мемлекет те 
қол қусырып отырған жоқ. Бұған Үкімет 
тарабынан алғашқы үш жылда бұл саланы 
тұтастай салықтан босату, жер қойнауын 

(Соңы. Басы 1-бетте)

Туризм мəдениеті төмен
Сонымен, екі жүз жылдық 

тарихы бар қаладағы алғашқы 
аялдаған жер – Құнанбай қажы-
ның мешіті. Туристік топ кезінде 
Құнанбайдың пəрменімен бір-
де-бір шегесіз салынған көне 
мешіттің тарихымен танысты. 
Бізді қарсы алған Қарқаралы ауда-
ны əкімінің орынбасары Əділжан 
Арғынов, кəсіпкерлік бөлімінің 
басшысы Серік Төлеубек мей-
мандарды мешіттің оң жақ қапта-
лынан соғылған Құнанбай қажы 
мен бала Абайдың ескерткішін 
көрсетті. Ескерткішті дəп осын-
дай қылып соғудың да өз сыры 
бар. Бала Абайдың Қарқаралыға 
алғаш келген кезеңін сипаттайды.

Əрмен қарай  өлкетану мұра-
жайына жол бастады. Мұнда біраз 
кідіруге тура келді. Туристер түп-
нұсқа экспонаттарды тамашалады. 
Əсіресе, Қоянды жəрмеңкесінен 
қалған жəдігерлерге деген қы-
зығушылық жоғары. Сол базарлы 
кезеңнен қалған сейфтердің сыры-
на үңілді. Дауылпаз ақын Қасым 
Аманжоловтың қолданған заттары 
да  музей төрінде. Қарқаралы қой-
науынан табылған қару-жарақтар, 
жебе ұштары мен балбал тастарға 
таң-тамаша болысты. 

Түс ауа Қызыл кенішке жол 
тарттық. Бұл жолы көлігімізді 
«ПАЗикке» айырбастадық. Əйтпе-
се, «сықырлап» тұрған «Sprinter» 
біз межелеген жерге жете алмас 
еді.  

«Атамекен» кəсіпкерлер па-
латасы жанындағы Туризм коми-
тетінің төрағасы Жазира Жанки-
на Қарағандыдан Қарқаралыға 
дейінгі жолға санитарлық аялда-
ма салынғаны жөн дейді.  «Яғни, 
туризм биодəретханадан бастала-
ды», – дейді ол.

«Қарқаралы табиғатынан 
бөлек, тарихымен бағаланады. 
Өлкенің өз басы, яғни, қаласына 
келер жылы 200 жыл толады. Біз 
барған қажының мешіті, өлкетану 
мұражайы бар, одан бөлек Абай 
тоқтаған үй, Григорий Потанин 
тұрған үй бар, тағы осы секілді 
көне үйлер көп. Қазір туристер 
орманға от жағып, ас ішіп, көл-
ге түскеннен гөрі ел мен жердің 
мəдениетіне, тарихына қызыға-
ды. Біз сол сұранысты өтеуіміз 
керек. Мысалы, бүгінгі мұражай 
қызметкерлері жасаған экскурсия 
көңілімізден шыға қойған жоқ. 
Арамыздағы турист аудиогид 
сұрап еді, оның қуаты таусылып 
қалғанын айтты. Меніңше, мұн-
дағы əр тұрғынға, əр қызметкерге 
туризм мəдениетін үйретуіміз ке-
рек», – дейді Жазира Жанкина.

Жазира ханымның тағы бір 
ұсынысы көңілге қонады: қала-
дағы көлік көп өтеді деген жерге 
билборд іліп, Қарқаралының кере-
мет жерлерін, тарихи мекендерді 

Қарқаралы туризмі: 
сенім бар, серпіліс керек

етіп салынған. Буддистердің ғиба-
дат етер орны екен. Орманшылар 
мұнда жылда буддистер келіп, 
шатырларын тігіп, құлшылықта-
рын жасайтынын айтады. Қызыл 
кеніштің құпиясы əлі толық ашы-
ла қоймаған. Ғалымдардың пай-
ымдауы осындай. Сырттан келген 
туристерге де осы мекен сыр бүгіп 
қалды. Қайтар жолда баяу ағып 
жатқан «Домалақтас» бұлағынан 
су іштік те, Кент ауылына қарай ат 
басын бұрдық.  

Он түтін ғана қалған аядай 
ауылдың ертеңіне алаңдаулы 
жастар бар мұнда. «Туризмді да-
мытамыз» деген жас отбасы қар-
сы алды бізді. Жас отбасы Аза-
мат Байбатыр мен Динара Жақан 
былтыр аудан əкімінің 1 миллион 
теңге грантын алып, оған шағын 
қонақүй ашып, тіршілік етіп отыр. 
Алыстан келген меймандарға ар-
найы «Qymyz party» секілді жоба-
лары бар. Арнайы ұлттық киіммен 
қарсы алады, қонақтарға бие сау-
ғызады. Қымызды қалай баптау 
керектігін, құртты қалай дайын-
дайтынын көрсетеді. Ат мінемін 
деген туристерге де тұлпары ерт-

теулі. Туристік топ осының бəрін 
тамашалады. Жас отбасының 
жанарларынан туризм саласына 
деген жанашырлықты көріп, риза-
шылықтарын жеткізді.

Алматыдан келген туропе-
ратор, гидтерді оқыту бойынша 
халықаралық тренер Арина Жа-
манқараева жобаны əлі де əрмен 

қарай жетілдірсе, нағыз этноауыл 
жасаса, жарнамасын үдетсе деген 
пікірін қоса кетті. 

– Сіздердің ауылдан кетпей, 
осындай шаруаны қолға алған-
дарыңыз айтып жүретіндей-ақ 
іс екен. Барлық мүмкіндік бар. 

Енді, осы аумаққа киіз үй тік-
сеңіздер, қалалықтарға ауылдың 
қоңырқай тіршілігін көрсетсеңіз-
дер, керемет болар еді. Қазір 
ауылды аңсап жүрген қаладағы 
ел көп. Ауылы жоқ ел сіздерге 
ағылады. Instagram желісінен 
парақша ашып, жарнаманы кү-
шейтулеріңіз керек. Таргетпен 

жұмысты ширату керек. Келген 
туристі ғана күтіп, шығарып са-
лумен шектелмеу қажет. Қарқа-
ралыға келген туристердің 70-80 
пайызы сіздерге сөзсіз, келеді. 
Дəп Кент тауының баурайы, тари-
хи орындардың бəрі сіздер жақта. 

қызмет ұсынамын десеңіз, тағы 
мархабат. Қазір Саты ауылының 
кішкентай балалары да туризммен 
айналысады. Баланың өзі айына 1 
миллиондай табады. Атын жалға 
берсе де. Мысалы, Шайтанкөлге 
шығу үшін ат жалға берсе бола-
ды. Аяғы ауыратын кісілер, үл-
кендер бұл қызмет түріне жүгі-

неді. Осылай ат туризмінің өзін 
қолға алуға болады. Мысалы, жол 
бойы келе жатып, саңырауқұлақ 
теріп жүрген жұртты көрдік. Осы-
ның өзін арнайы ұйымдастырып, 
кəсіп етуге болады. Одан бөлек, 
«УАЗик» алып, сонымен де тури-
стерді тау-тасқа тасуға болады. 
Мұнан ақша табасыз, жəне турист 
тартуға да жол ашасыз. Осындай 
қарапайым жол арқылы туризмді 
түлетуге болады. Қарқаралыда 
туризм қайнайды деп сенім біл-
діргім келеді. Мұндағы халық өте 
қонақжай екен. Еті, қымызы сон-
дай дəмді. Мұның өзі турист тар-
туға сеп. Тек, мəдениетті қалып-
тастыру керек. Осыдан он шақты 
жыл бұрын Саты ауылында да ту-
ризм əлеуеті əлсіз, мүлдем «нөл» 
еді. Сондықтан, мен келешегіне 
сенемін, – деген пікірі бізге үміт 
 сыйлағандай.

«Жосалыға» жол керек
Қоянды жəрмеңкесіне ар-

налған көрмеге де, арнайы ұй-
ымдастырылған «Алтын аймақ» 
атты өнер кешіне де көзайым бол-
дық. Ауыл-ауылды аралап, дəм 
таттық.

Аудан əкімі Ерлан Құсайын-
ды осы маңайдан жолықтырған 
туризм саласының сарапшылары 
өздерінің алып-қосарларын жет-
кізді. Əкім мырза алдағы уақытта 
бұл ұсыныстармен жұмыс жасай-
тынын жəне айтты.

Біздің келесі бетке алған нүк-
теміз – емдік суымен есімі əйгілі 
«Жосалы» шипажайы. Мұндағы 
ем-дом жасайтын процедуралық 
ғимаратпен таныстық. Суының 
дəмін таттық. Шипажайға келетін-
дердің саны жыл сайын артып келе 
жатқанын айтады басшылығы. 
«Жиырма бес шақырым жолымыз 
жөнге келсе» деген өтінішін де 
жеткізді. 

– Қарқаралыда гид мүлдем 
жоқ десек те болады. Жастар 
мұндайға жанталасып тұру керек. 
Қазір түрлі мемлекеттік бағдарла-
малар бар. Үкімет қаражат береді, 
соны алыңыз да қарекет қылыңыз. 
Өңіріңіздің туризміне үлес қо-
сыңыз, – дейді алматылық турбло-
гер Ұлан Əлімбек.

Ұланның Youtube желісінде 
40 мың оқырман бар. Былайша 
айтқанда, белгілі жиһанкез. Шет 
елдерге де шыққан, Қазақстанның 
көрікті жерлерінің бəрін жүріп өт-
кен. Мінезі біртоға мырза мынаны 
айтады: Қарқаралының туризмін 
дамыту үшін туристердің легі көп 
болуы керек. «Семейден Қарқа-
ралыға өтетін жолды жаңғыртса, 
күрежолмен жүрген жұрт мұндай 
керемет жерден аттап өтпейді». 
Ойға қонатындай-ақ пікір.

Айтпақшы, Алматыдан, Аста-
надан келген туроператорлар уəде 
беріп кетті: Қарқаралыға туристер 
тартамыз, арнайы турбағдарла-
ма əзірлейміз деп. Туризм коми-
тетінің басшысы Жазира Жанкина 
туризммен айналысамыз деген 
жандарға қолдау білдіреміз, оқы-
тамыз деп отыр. Оның үстіне ту-
ризмнің жеке министрлік болып 
жасақталуы да біраз жағдай жаса-
мақ деген үмітте.

ҚАРАҒАНДЫ-ҚАРҚАРАЛЫ- 
ҚАРАҒАНДЫ

неге жарқыратып, жарнамалап 
қоймасқа?

Елге керегі этнотуризм
Сонымен, Қызыл кеніш са-

райына қарай бет түзедік. Кент 
ауылынан үш шақырымдай ғана 
ұзадық. Жан-жағымыздың бəрі 
жақпарлы тау. А-а-а, айтпақшы 
мына бір ғажап көрініске қайран 
қалыстық. Жолда доп-домалақ 
алып тастарды кезіктірдік. Жол 
бастаған Жанбота Тойшыбек: 
«Аңыз бойынша бұл – Алпамыс-
тың жаттығу алаңы», – дейді. 

Сарайды XVIІ-XVIІI ғасыр-
дан, жоңғар шапқыншылығы ке-
зеңінен қалған архитектуралық 
жəдігер деседі. Құрылыс материа-
лына таудың қызыл тасы қашалып 
пайдаланыпты. Ғимарат екі қабат 

Бастысы, сіздерде  ниет бар, – деп 
бағыт-бағдар нұсқады Арина Жа-
манқараева.

Қарқаралы туристтерді 
тарта алады

Келесі күнгі бағытымыз – 
Шайтанкөл. Алматыдан келген 
туроператор Арина Жаманқарае-
ваның айтуынша, Қарқаралының 
да туризммен шекесі шылқып ке-
туге толық мүмкіндігі бар. Соның 
қарапайым жолын сұрадық. 

– Қарқаралыға Алматының 
Саты ауылының мəдениетін əкелу 
керек. «Қонақжай үй» деген. Мы-
салы, туристі өзіңіз күтіп алып, 
тамақтандырасыз, үйіңізден жа-
татын бөлме бересіз. Сəйкесін-
ше, ақыңызды аласыз. Қосымша 

Айта кетейік, Бектау ата 
тауы Балқаш қаласының 
оңтүстік-шығысында 60 шақы-
рым жерде орналасқан. Бірнеше 
шоқыдан құралған тау солтүстік-
шығыс тан оңтүстік-батысқа қарай 
7 шақырымға созылып жатса, ені 
– 3 шақырым, ең биік нүктесі 1213 
метрден асады. Ұлы дала жауһа-
рын індете зерттеген ғалымдар-
дың сөзінше, Бектау ата атылмай 
қалған жанартау көрінеді. Бектау 
ата тауы ірі түйіршікті гранитоид-
тардан түзілген. Солтүстік-батыс 

● ҚАЗАҚСТАННЫҢ КИЕЛІ ЖЕРЛЕРІ

Кие тұнған Бектау ата
Аңызға бай қазақтың жерінде киелі мекендер өте көп. Олар жеткілікті дəреж еде зерттеліп, дəріп-

телмегендіктен, көбісінен халқымыз бейхабар. Осындай қазақтың байтақ даласындағы көрікті ме-
кеннің бірі – Бектау ата шатқалы. Балқаштың солтүстігінде созыла жатқан керемет тау сілемдеріне 
көз тоймайды. Кейінгі кездері табиғат əлемі нің тылсым құдіреті мен таңғажайыбын тамашалауға 
ағылып жатқан халықтың қарасы көбейіп келеді. Олардың бірсыпырасы көрікті жерді тамашалау-
ға, қыдырып, саф ауасын жұтуға келсе, енді бірі сырқатына ем-шипа іздейді. Ертеден киелі санала-
тын Бектау  ата үңгірі кейбір көпті көрген қария лар дың айтуынша, «Əулиетау» деп аталған екен. 
«Бектау ата» деп жергі лік ті халық атап кеткен көрінеді.

Нұрдос КƏРІМ,
«Ortalyq Qazaqstan»

шеті Қоңырқұлжа мен Қарашоқы 
шоқылары эффузивті жыныстар-
дан тұрады. 1982 жылдан бастап, 
солтүстік Балқаш өңіріндегі 
республикалық маңыздағы бо-
таникалық қорық Бектау атада 
құрылды. 30-ға жуық бұлағы 
болған. Қазір олардың көбісі та-
заланбағандықтан көзі бітеліп, 
онға жуығы ғана ағып жатыр. 
1938 жылы əлемді таңғалдырған 
зерттеуші В.Селевин Бетпақдала 
экспедициясын жүргізіп, соның 
барысында жалман кемірушісін 
тапқан. Содан ол «Селевин жал-
маны» аталып кеткен. Түн жануа-
рының негізгі мекені – Бектау ата 
бөктері. Бұдан бөлек, бұл жерде 

арқардан бастап, аңның бірнеше 
түрі бар. Өсімдіктердің жүзге тар-
та түрі кең таралған, олардың 45-і 
сирек кездесетін болса, 8-і «Қы-
зыл кітапқа» енгізілген. 

Бектау ата тауының күнбатыс 
тұсында 80-100 метр биіктікте 
əлем туристерінің назарын ау-
дарған үлкен үңгір бар. Үңгірдің 
жалпы ұзындығы 45-48 метрге 
жуықтайды. Оған тас қорымы 
арқылы шығады. Кіреберіс қуы-
сының биіктігі – 3, ені – 1,5 метр. 
Онда 15-16 метрге дейін еш қиын-
дықсыз кіре аласыз. Бұдан кейінгі 
бөлігі, яғни, 29 метрден əрі үңгір 
түбін терең көлшік алып жатыр. 

Жергілікті тұрғындар  «Əулие-

болған деседі. 
Жергілікті журналист Қуан-

дық Сəденов: «Қазақстан өңір-
леріне картография жүргізген 
кезде Əулие ата атауының өзгеріп 
кететіндігінен қорыққан бір қа-
рия «Бектау» деп айтып жіберген. 
«Бек» деген сөздің өзі ерекше, 
тұлғалы мағынасында қолданған-
дықтан, таудың басқалардан өз-
геше болғандығынан да осы атау 
лайық деп тапса керек. 

«1993 жылы жарық көрген 
«Қазақ бақсы-балгерлері» деген 

кітаптың 43-бетінде «…Бектау ата 
Бек ата, Бекіш ата, қолдай көр…» 
деген бақсы сарыны бар. Мұндағы 
«Бектау ата –  Бек ата» осы əулие 
болуы əбден мүмкін. Бұл жағы 
əлі зерттелмеген», – деп жазады. 
Жоғарыда айтып өттік, Бектау 
ата – Киелі жерлер картасына ен-
ген нысан. Бұл жердің төңірегі – 
талай тарихи оқиғаның куəсі, əр 
тасы тұнған шежіре. Жыл сайын 
мұнда еліміз бен көрші елдерді 
айтпағанда, сонау Еуропадан ту-
ристер жүздеп-мыңдап келіп жа-
тады. Қасиетті жерге тəу етушілер 
қатары да қалың.

Мамандардың айтуынша, 
қазір технология, медицина ның 
дамыған заманында, бұл жерге 
адамдар рухани күш алу үшін, осы 
жердің саф ауасын жұтып, мөлдір 
суын ішуге туристер де қызығып 
келе тін жерлердің бірі ол осы – 
Бек тау ата үңгірі екен. Тіпті, Бек-
тау ата үңгірі ауруға шалдыққан 
адамдар, бала көтермей жүрген 
əйелдер басына түнеп, сыйынып, 
құрбандық шалатындар көп кел-
ген.

Ақтоғай ауданы

тау» деп те атайды. Бұл таудың 
атауына, қасиетіне байланысты 
ел аузында аңыздар көп. Біреулер, 
«Бектау ата» жəне «Беғазы» деген 
екі əулие паналаған жер десе, ал 
бірі Асан қайғы бабамыз аялдап, 
«Бектау ата» деген атау берген де-
ген аңыз бар. Тағы бір аңызда жа-
уынан қашқан Атабек есімді кісі 
осы таудағы үңгірге жасырынып 
қалады. Əрі-бері іздеген дұшпан-
дары оны таба алмай, кері қайтып-
ты. Құдайдың құдіретімен сол үң-
гірдің ішінде мөлдір бұлақ пайда 

– Аң аулау маусымы 
ашылғаннан бері біршама 
уақыт өтті. Жалпы біздің  өңір-
де заңды түрде тіркелген қанша 
аңшы барын білуге бола ма? 
Қанша аңшының  аң аулауға 
рұқсаты бар?

– Қарағанды облысы бойын-
ша 14820 аңшы тіркелген. Бірақ 
аңшы болып тіркелу – аң аулай 
беруге рұқсат дегенді білдірмейді. 
Əр аңшы аң аулау алқаптарының 
иелерінен (орманшыдан) рұқсат 
алуы қажет. Ол рұқсатнаманы алу 
үшін аңшылар өзінің қаруы жай-
лы жəне оның техникасын меңгер-
гендігі туралы деректі көрсетуі ке-
рек. Сонымен қатар, оларға атуға 
рұқсат аңдар тізімі жазылған құ-
жат беріледі. Ол құжатта аңшылар 
қанша аң ататындығын анықтап, 
соған байланысты ақша төлейді. 
Сол құжатқа сай аңшылық етеді. 
Жылына қанша аңшының аң ау-
лауға рұқсаты бары осы құжатқа 
сай анықталады. Алынған арнайы 
рұқсатнама тек сол белгіленген 
алқап көлемінде ғана заңды. Ал, 
ол аңшы дəл сол құжатпен басқа 
алқапта аңшылық етсе, əкімшілік 
немесе қылмыстық жауапқа тар-
тылуы мүмкін. 

– Аңшылық маусым тура-
лы толығырақ тоқталсаңыз. 
Аңшылық маусымы неше ке-
зеңге бөлінеді?

– Аңшылық маусым  негізі, 
көктемгі, күзгі маусым болып, екі-
ге бөлінеді. 

Тарқатып айтсақ, көктемгі 
аңшылық 15 күннен тұрады. 
Ақпан айының аяғынан бастап 
наурыз айына дейін. Бұл кезең 
əр мезгілде құстың келуіне жəне 
ауа райына сай белгіленеді. Дəл 
осы уақытта жабайы құсты, оның 
ішінде кебісбас, жасылбас, шүре-
гей, қасқалдақ секілді үйректерді 
аулауға болады. Онда да тек ата-

● БІЗДІҢ СҰХБАТ

Аңшылықтың əліппесі 
Елімізде қыркүйек айынан  аң аулау маусымы ашылды. Жаз бойы бұл сəтті асыға күткен аңшылар қауымы оқ-дəрісін сайлап, мау-

сымды олжалы бастап кетті. Десек те,  қаруға һəм аңшылық етуге рұқсатнамасы бар жеке тұлғалармен қатар, қарапайым ауыл тұрғын-
дары да заңсыз қарумен аңға шығатыны жасырын емес. Жыл басынан бері республика көлемінде 40-қа жуық броконьерлік дерек тіркел-
ген. Жануарларды заңсыз аулау деректері былтырмен салыстырғанда биыл айтарлықтай төмендеді. Мəселен, былтыр 1571 мүйіз бен 513 
киік еті тəркіленсе, биыл 530 мүйіз бен 650 ақбөкен еті əшкереленіпті. Өткен жылдың аяғы мен биылғы жылдың басынан бері мемлекет-
тік инспекторлар табиғатты қорғау заңнамасын бұзған 3748 фактіні анықтаған. Олардың ішіндегі үш мыңнан астамы əкімшілік, ал 12 
адам броконьерлік қылмыспен жазаға тартылған. Мұның бəрі заңсыз қаруланып, қызыл кітапқа енген аңды аулағанның əсері. Алайда, 
аңшылықтың да өз ережесі мен талаптары бар. Осы туралы азын-аулақ білмекке һəм білдірмекке Орман жəне жануарлар əлемін қорғау 
жөніндегі Қарағанды шаруашылығы коммуналдық мекемесінің директоры Мақсат Мұқановты əңгімеге тартқан едік.

Жан АМАНТАЙ,
«Ortalyq Qazaqstan»  

лықтарын ғана атуға рұқсат. Ал, 
күзгі аңшылық қыркүйек айы-
ның алғашқы күнінен басталады. 
Салқын түсісімен жабайы құстар 
семіре бастайды. Мысалы, құр, 
шіл, бұлдырық, қаз, үйрек сынды 
құстарды аулауға осы кезең өте 
қолайлы. Сондай-ақ, қыркүйектен 
желтоқсанның 31-не дейін жа-
байы қабан, қоян, қарсақ, түлкіге 
аңшылық етуге болады. 

– Күні кеше басталған Қа-
рағанды облысы бойынша күз-
гі аңшылық маусымында аң- 
құстың қай түрін атуға рұқсат 
етіледі? 

– Биыл 2 қыркүйектен  об-
лыс бойынша аңшылық маусымы 
ашылды. Ол қараша айының аяғы-
на дейін жалғасады. Бұл кезеңде 
жоғарыда айтқандай қаз, үйрек, 
құр, шіл, бұлдырық сынды жабайы 
құстарды атуға рұқсат етіледі. Ал, 
жалпылама аңға қыркүйектен 
басталған науқан ақпанға дейін 

жалғасады. Тағы да баса назарға 
ұсына айтарым – аң атуға рұқсат 
міндетті түрде болуы шарт. Бол-
маған жағдайда құзырлы орындар 
шара қолдануға міндетті. 

– Аңшыларға қандай мыл-
тық пайдалануға болады жəне 
аңшы мылтығын алу үшін нен-
дей міндетті шарттар бар?

– Аңшы мылтығының екі түрі 
бар. Олар – иір ойықты мылтық 
жəне тегіс ұңғылы мылтық. Тегіс 
ұңғылы мылтықпен рұқсат етіл-
ген аңның кез келген түрін атасыз. 
Атап айтсақ, жабайы құстар мен 
қоян, қарсақ, түлкі. Ал, иір ойықты 
мылтықпен құс атпайды. Өйткені, 
иір ойықты мылтықтың күшін құс 
көтере алмайды. Онымен атқан 
құсты, тіпті, таппай қалуыңыз 
мүмкін. Сондықтан, көбіне иір 
ойықты мылтықтармен қабан, 
елік, қасқыр сынды ірі жануарлар-
ды атады. Аңшы мылтығын алу 
үшін аңшыға алдымен мылтық 

ұстауға қабілетті деген дəрігерден 
анықтама керек. Сондай-ақ, жүй-
ке аурулары диспансерінен жəне 
наркология маманынан анықтама 
қағазын алуы керек. Осы үш құ-
жатпен лицензия беріледі. Одан 
кейін тұрғылықты мекен-жай-
дағы ішкі істер органына eGov.
kz арқылы жаңағы үш қағазды 
өткізеді. Құзырлы орын берген 15 
күндік уақыт аралығында қаруға 
рұқсат береді. Əр аңшының  құжа-
тымен төрт дана мылтық ұстауына 
болады. Көбінде аңшыларда жиі 
кездесетіні ол тегіс ұңғылы мыл-
тықтар. Ал, иір ойықты мылтықты 
алу үшін аңшының 3 жылдан ар-
тық аңшылық тəжірибесі болуы 
міндетті.  Мылтықтарды тұрғын 
үйде ұстау үшін үйде арнайы 
мылтық қоятын сигналды сейф 
болуы шарт. Үйде сақтамаймын 
деген жандарға үлкен қалаларда 
арнайы мылтық сақтау орында-
ры қарастырылған. Мылтықты 

рұқсат қағазы мен өзіңізге тиесілі 
екенін растайтын құжат арқылы 
сол орынға ақшасын төлеп, сақтай 
аласыз.

– Əр маусымда қандай аңдар 
ауланады? Олардың терісін өт-
кізетін арнайы орындар бар ма?

– Күзде аңшылар жабайы құс-
тарды аулайды. Оның ішінде, су 
құстары – қаз, үйрек, шіл бар. Көк-
темде тек аталықтарына ғана рұқ-
сат етіледі. Біздің аймақта қоян, 
қарсақ, түлкі, елік, қабан, қасқыр, 
жабайы құстар сынды аңдарды 
атуға рұқсат бар. Терілерін өткі-
зетін арнайы орындар қазір жоқ. 
Бұл, негізі түпкілікті зерттеп, бір 
шара қолданатын ауқымды сұрақ. 
Бүгінгі таңда əр аңшы аулаған аңы-
ның терісін өзі пайдалана алады. 
Десек те, аңшының олжасы басы 
бүтін өзіне тиесілі болған да жөн 
секілді. Аң терісін өткізер арнайы 
орын сұраған аңшылар болған. Ал, 
егер сол аңшылар арасынан неме-
се басқа бір адам келіп, аң терісін 
қабылдайтын орын ашамын десе, 
біз міндетті түрде қолдау білдіруге 
дайынбыз. 

– Арқадағы аңдардың попу-
ляциясы туралы не айтар 
едіңіз?

– Бүгінгі таңда Үкімет орман 
мен жабайы жануарларды қорғау 
инспекциясына қаражат бөліп, 
жалақыларын арттыру жұмыста-
рын жүргізгелі бері жабайы аңды 
жаппай қыру тоқтады. Осыған 
орай жабайы аң популяциясы арта 
бастады. Сирек кездесетін жəне 
жойылып бара жатқан жануарлар 
түріне жататын арқар Қазақстанда 
соңғы екі жылда 584 басқа көбей-
ді. Мəселен, 2020 жылғы санақ 
бойынша 18 279 арқар кездессе, 
2021 жылы 18 863 бас тіркелген. 
Бұл жануар ақпан-наурыз айла-
рында төлдейді. Биылғы қыс жай-
лы болады деп күтілуде. Соған 
сай арқар саны едəуір артады дей-
ді болжаушылар. Сонымен бірге 
ресми статистика бойынша киік 
саны 3,5 млн-ға өсті. Бұл – екі есе-
ге артқан көрсеткіш. Ал, жалпы 
есеппен 1 млн. 318 мыңға артқа-
нын талдасақ, оның 800 мыңы 
– Орал киігі, 28 мыңы – Үстірт, 
қалған – 489 мыңға жуығы осы 
Арқа төсіне тараған Бетпақдала 
бөкені көрінеді. Сонда Арқа аңы-
ның популяциясы айтарлықтай 
десек,  жарасады. 

– Уақыт бөліп, сұхбат бер-
геніңізге рақмет!

Əңгімелескен 
Жан АМАНТАЙ

«Ortalyq Qazaqstan»

Бұған Приозерск қаласының 
мəдениет, тілдерді дамыту, дене 
шынықтыру жəне спорт бөлімі 
мен Халықаралық қазақ тілі қоға-
мы  қоғамдық бірлестігінің Прио-
зерск қалалық филиалы мұрындық 
болды. Бір айға созылған байқау 
барысында қазақ тілін жетік мең-
герген, мемлекеттік тілде  қызмет 

● БАЙҚАУ

Мемлекеттік 
тілді 
кəсіпкерлер 
қолдайды

Приозерск қаласында 
мемлекеттік тілдің қолда-
нылу аясын кеңейту мен 
тілге деген құрметті арт-
тыру мақсатында көптеген 
мемлекеттік бағдарламалар 
мен іс-шара лар жүзеге асы-
рылып келеді. Жақында 
өңірдегі көрнекі ақпарат-
тардағы  сауаттылықты 
арттыру мақсатында шағын 
жəне орта бизнес өкілдерінің 
арасында «Мемлекеттік тіл-
де қызмет көрсете аламын» 
атты байқау ұйымдасты-
рылды.

Нұрдос КƏРІМ,
«Ortalyq Qazaqstan»

ұсынған бизнес өкілдері арнайы 
дипломмен марапатталды.

I орынға сөз саптауымен көзге 
түскен «777» сауда үйінің сатушы-
сы Темур Тұрсұнтаев лайық деп 
танылды. II орынды жеке кəсіпкер 
Нигорахон Сайдуллаева, III орын-
ды «Аль-сафи» мейрамханасының 
əкімшісі Умида Нишанбаева ие-
ленді.

– Қатысушылар тұтынушы-
ларға көрсетілетін қызметтерде  
ақпаратты еркін жəне түсінікті 
жеткізе отырып, мемлекеттік тілді 
меңгерудің жоғары деңгейін та-
нытты. Байқау қала тұрғындары 
арасында ықыласқа  бөленгенін 
атап өткіміз келеді. Мемлекет-
тік тілдің мəртебесін арттыру 
–  барша қазақстандықтарға ор-
тақ міндет. Əрбіріміз  белсенділік 
танытуымыз қажет. Оны жүзеге 
асырамын деген азаматқа аса сал-
мақ түсе қоймайды. Қоғамда қазақ 
тілінде сөйлеп, іс қағаздарды да 
осы тілде жүзеге асырсақ, мемле-
кеттік тілдің өрісі  кеңейері сөзсіз, 
– деді жеке кəсіпкер Нигорахон 
Сайдуллаева.

ПРИОЗЕРСК

Киік санының жыл сайын 
өскені қиын болып тұр. Бүгінгі 
күні шаруа иелерімен ұйымдасып, 
инспекторлармен бірлесіп, егіс 
алқабынан киік табынын айдап 
жатсақ та, барлық алқапты аман 
алып қалу мүмкін болмай тұр. 

Төрт жыл болды осы мəселе-
мен бетпе-бет келіп жүргенімізге. 
Санын азайту керек деп ойлай-
мыз. Бидай шыққан кезде құралай 
басталады. Сол уақытта əсіресе, 
қиындық тудырады. Комбайн орақ 
орып, шаруа істеп жүрсе, киіктің 

● МӘСЕЛЕ

Киік табыны егінімізді таптады
Киіктің киесі бар секілді, жердің де өз иесі бар. Нұра – киік-

тердің Арқадағы мекені. Сол киелі аңның көптігі бір жағынан 
Нұрадағы шаруашылықтардың, біздің  бас ауруымызға айна-
лып отыр. Ақбөкендер егіс алқабын таптап, əжептеуір шығынға 
батырып отыр. Шаруалар қазір шыр-пыр күйдеміз.

кішкентай лақтары жатады. Соны 
алып, басқа жерге апарсақ, ин-
спекторлар айыппұл салады. Қо-
лымыз байланып отыр. Мысалы, 
ауданымызда 10-15 ғана инспек-
тор бар. Мыңғырған киікке қалай 
ие болады?

Қалай десек те, зардабы зор 
боп тұр егістігімізге. Менің 2 мың 
гектар жерімді таптап, егінімді 
жеп кетті. Олардың тұяқтары өткір 
келеді. Жүгіргенде тіпті, түбімен 
жұлып алады. Өткен жылы да 
осы мəселені көтеріп, ауыл ша-

Форум қонақтары аталардың 
«Өсиет», əжелердің «Ғибрат», 
əкелердің «Ұлағат», аналар «Мей-
ірім» мектептерінің қолөнер бұй-
ымдары қойылған көрмесін тама-
шалады.

Қарқаралы ауданы білім 
бөлімінің басшысы Абылай Жəле-

● ФОРУМ

«Əке көрген оқ жонар...»
Қарқаралы қаласындағы Шолпан Жандарбекова атындағы 

аудандық мəдени-сауық орталығында «Құндылыққа негізделген 
отбасы тəрбиесі» тақырыбында аудандық ата-аналар форумы 
өтті. Форум Қоянды жəрмеңкесінің 175 жылдық мерейтойы ая-
сында «Отбасы күніне» арналды.

Жəлел ШАЛҚАР,
«Ortalyq Qazaqstan»

бын тигізіп отыр екен.
Ең көп егін алқабы Нұра ауда-

ны деп есептесек, біздің ауданда 
23 шаруашылықтың егіс алқабы 
тапталыпты. Ал, облыс бойынша 
есептесек, 13 ауылдың 36 ша-
руашылығына зардабын тигізді. 
Жалпы көлемі 38 440 гектарды 
құрайтын егістік жерлері таптал-
ды.

Мұнымен қоса, басқа шару-
ашылықтарға тиесілі жайылым-
дық жəне шабындық жерлердің 
тапталуынан мал азығының тиісті 
көлемін дайындай алмау қаупі бар.

Шаруалар осы мəселелерді 
ескере отырып, киіктердің  попу-
ляциясын реттеу туралы шұғыл 
шешім қабылдау қажеттігін 
 жеткізеді.

Сайын ИБРАГИМОВ ,
«Құланөтпес» ЖШС 

директоры
Нұра ауданы

руашылығы министрлігіне, эко-
логия министрлігіне хат жаздық. 
Жауап жоқ. Естуімізше, Абай ау-

данындағы екі шаруашылыққа, 
Осакаров ауданындағы 11 шару-
ашылыққа да киік табыны зарда-

лов ұрпақ тəрбиесіндегі отбасы-
ның тəліміне тоқталып, форум 
жұмысына сəттілік тіледі.

Бұдан бөлек, шарада білім 
беру ұйымдарында ата-ана мен 
бала арасындағы ұрпақ тарбиесі-
не байланысты атқарылып жатқан 
жүйелі жұмыстармен танысты-
рылып, бейнероликтер көрсетіл-
ді. «Ұлағат» əкелер мектебінің 
мүшесі Ерболат Хасенов, қызы 
Ұлжан Мақанмен бірге тамылжы-

та күй тартып, асқар тау əке 
Дəурен Тельман мен «Мейірім» 
аналар мектебінен келген Майра 
Қапанқызы əуелете əн шырқады. 
Ұлттық тағамдарды дайындау мен 
олардың шығу тарихы туралы да 
айтылды.

– Сонымен қатар, 2022 жылы 
Қарағанды қаласында өткен 
«Оқырман отбасы» сайысына 
қатысып, бас жүлдені иеленген 
Шəріп отбасы жетістіктерімен 
өзге отбасыларға өнеге бола біл-
ді. Осындай іс-шараларды өткі-
зу арқылы ұрпақ сабақтастығы 
мен салт-дəстүр, əдет-ғұрыпты, 
отбасылық құндылықтарды на-
сихаттаймыз, – дейді Қарқаралы 

аудандық білім бөлімінің əдіскері 
Майра Мəлікова.

Форум соңында отбасы құн-

дылықтарын дəріптеп, ұлттық тəр-
биені үлгі етіп көрсетуде патриот 
тұлға ретінде өзін көрсете білген 

Шəріп отбасы жəне ата-аналар 
форумына белсене қатысқан білім 
беру ұйымдары марапатталды.

Қарағанды облысы бойынша Ішкі мемлекеттік аудит департа-
ментінде мемлекеттік қызметшілерінің Ар-намыс кодексінің, «Мем-
лекеттік қызмет жəне жемқорлыққа қарсы күрес туралы» Заңдарының 
нормаларын департамент қызметкерлерінің бұзу фактілерін хабарлау 
үшін 9.00-18.00-ге дейін жұмыс тəртібімен 56-31-35, 56-25-82 сенім 
телефондары қызмет етеді. Жеке жəне заңды тұлғалардың өтініштері-
не арналған электрондық мекенжайы  fi nk.kar@minfi n.gov.kz

д

Еске алу

Жарық дүниеде бала үшін 
ата-анадан ардақты жан бар 
ма!.. Құдіреті күшті Тəңірінің 
ұйғаруымен, Отан соғысынан 
жаралы оралып, Семей жақта 
емделген Рымтай атамыздың 
Бəтіш əжемізбен одағынан 1947 
жылдың тамызында туған біздің 
алтын папамыз Болатбек  «туған 
ел топырағына жетейік» деген 
майдангер атаның тілегімен 
1960 жылы Шаншар би-Бертіс 
əулетінің ұлы жұртына жетіп, 
орта мектепті Егіндібұлақта 
1965 жылы бітіреді. Сол жылы 
ҚарПТИ студенті атанады, екінші курста оқуын үзіп, əскери мін-
детін өткереді, оралысымен С.Киров атындағы ҚазМУ заң фа-
культетіне оқуға түседі.

Анамызбен отбасын құрған соң университетте сырттан оқи 
жүріп, еңбек жолын аудандық спорт комитетінің жетекшісі болып 
бастаған Болат Қожахметов Егіндібұлақ аудандық комсомол коми-
тетінің екінші хатшысы қызметіне жалынды жылдарын арнады. 
Болашақ мамандығының талабымен органдарға қызметке кел-
генінде, Егіндібұлақ ІІБ қылмыстық істер бөлімінің аға инспек-
торы, Ульянов аудандық прокурорының көмекшісі, адвокат болып 
істеді. Отбасының бабымен 1987 жылы Қарқаралы ауданына қо-
ныс аударғанында, Б.Р. Қожахметов ауаткомда, Қарқаралы қала-
лық кеңесінде жауапты қызметтер атқарды, аудандық адвокаттар 
кеңсесіне жетекшілік етеді, облыстық адвокаттар коллегиясының 
мүшелігіне алынды. 

Жаңа ғасырдың басында Қарағанды қаласына қоныс аударуы 
папамыздың облыстық адвокаттар кеңсесіне алынуымен, біз-
дердің жоғары оқуларға түсуімізбен, алғаш қызметке тұруымыз-
бен тұспа-тұс келді. Өкініштісі сол, əкеміздің бойына Семей ядро-
лық сынақ полигоны аумағында тұрған бала шағында дарыған, 
үздіксіз ем-доммен бəсеңдеген сырқаты көмірлі қалада сыр беріп, 
ұзаққа созылған ауыр нуқастан ол 2008 жылдың тамызында, 61 
жасында өмірден озды... Білім-қабілетінің арқасында талай жау-
апты жұмыстағы риясыз еңбегі үшін Мақтау, Алғысты көп алған 
папамыздың барында бəріміз өз шаңырағымызды көтердік, неме-
ре-жиендерінің тұңғыштарын сүйгіздік, Тəңіріге тəубе!  

 Ардақты əкеміз қайтқандығының 15 жылдығына орай, жа-
мағатқа дұғалы дастархан жайып, Жаратқаннан аруақтарға иман 
байлығын, ниетімізге адалдық, елімізге амандық сұраймыз!

Балалары: Жомарт, Гүлшат, Лəззат, Жанбота, жұбайы: 
Назипа Қожақызы.  

№516

Болатбек ҚОЖАХМЕТОВ

Туған жерге ту тіккен
Боранбай Қасымбекұлы Мұ-

қан  алиев – Теңгіз өңірінің тумасы, 
бүкіл саналы ғұмырын, еңбегін 
туған елі мен жеріне арнаған ап-
тал азамат. Шаруа қожалығының 
басшысы, Нұра ауданының Құр-
метті азаматы, бірнеше дүркін  ау-
дандық мəслихат депутаттығына 
сайланған. Үлкен отбасының ұй-
ытқысы.

Əкесі Қасымбек Мұқанали-
ев – Ұлы Отан соғысының арда-
гері, лейтенант, «Даңқ» орденінің 
жəне басқа да  бірнеше əскери 
марапаттардың иегері. Осындай 
əкеден тəрбие алған Боранбай да 
жасынан еңбекқор, адамгершілік 
қасиеттері жоғары азамат болып 
ержетті. Орта мектепті бітірісімен 
еңбекке араласты. Əскери бо-
рышын оқ қарша бораған Ауғанс-
тан  жерінде  абыроймен  атқарып 
аман-есен елге оралды. Ақжарқын 
Зəурешпен көңіл қосып, отбасын 
құрды.  Заманның аумалы-төкпелі 
кезеңінде «екі қолға бір күрек» 
деп, қолдағы шағын малмен  
шағын шаруа қожалығын құрды. 
Ешкімнен көмек сұрамады, өз 
күшіне ғана сенді. Түлік соңында 
жүріп,  маңдай тер еңбектің арқа-
сында шаруасын дөңгелетіп əкетті. 

«Біз қоғамда еңбекқорлық иде-
ясын орнықтыруымыз керек. Ту-
расын айтайық, бұл қазір ең өзекті 
мəселе болып тұр. Азаматтарымыз 
адал еңбекпен табыс табуды ең 
басты орынға қоюы қажет. Бақу-
атты ел болу биліктің жұмысына 
ғана емес, ол, ең алдымен, əрбір 
азаматтың еңбегіне байланысты», 
– деп Президент атап өткендей, 
Боранбайдың да жеңісі маңдай 
термен келген еді.

«Нағыз еңбек адамы бұл – істің адамы, əр қадамына
жауапкершілікпен қарайтын адал азамат» 

Еңбек еткеннің еңсесі биік

Қасым-Жомарт ТОҚАЕВ,
Қазақстан Республикасының  Президенті

Бүгінгі əңгіме сайын далада ата кəсібіміз – мыңғырлаған мал өрбітіп, ауылын құрдымға кетір-
мей, ауылын ажарлы, ауылдықтар өмірін базарлы қылып отырған азамат жайлы болмақ. Ауыл 
шаруашылығы еліміздің экономикалық, əлеуметтік өмірінде айрықша орын алатыны баршамызға 
белгілі. «Ауыл шаруашылығын дамытпай, бəсекеге қабілетті экономика құру мүмкін емес»,  –  деген 
еді  Мемлекет басшысы Қасым-Жомарт Тоқаев.

– Бүгінде мемлекет ауыл ша-
руашылығын дамытуға ерекше 
көңіл бөліп келеді. Мал шаруа-
шылығын дамытуда жеңілдетілген 
несиелер, қара малға субсидиялар 
беру, техниканы лизингке алу ісі 
қазір дұрыс жолға қойылған. Тек 
соларды шаруалар ұтымды пай-
даланса болғаны. Осы қолдаулар 
арқылы шаруашылыққа жаңадан 
5-6 мал қора салдық. Өзім «Сы-
баға» бағдарламасымен  100 бас 
ірі қара алып, өсіріп отырмын. 
Байқау арқылы жалға жер алып, 
жайылымды кеңейттік. Малдың 
тұқымын асылдандыру мəселе-

сі де қолға алына бастады. Бес 
бас асыл тұқымды бұқа əкелінді. 
Енді асыл тұқымды бұқа сатып 
алам деген шаруаға мемлекет та-
рапынан болатын көмек қазір қо-
мақты. Субсидия арқылы оның 
құнының белгілі бір бөлігін өтеп 
береді. Астанаға жақын жерден 
жер алып, мал бордақылау алаңын 
салдық, ол да бірқалыпты жұмыс 
істеуде, – дейді Боранбай ағынан 
жарыла.  

Ауылым – алтын бесігім
Шаруаның қай-қайсысы бол-

сын басы-қасында Боранбай өзі 
жүреді. Күн-түн демей мал басын-
да өзі. Ауылды күл-қоқыстан та-
залау, су құбырлары істен шығып 
қалса, оны жөндеу Боранбайдың 
көмегімен жүзеге асырылады. 
Тіпті, толғағы қысқан əйелді де 
өз көлігімен Астана перзентхана-
сына жеткізіпті. Ауылға қандай 
көмек керек болса да, ол қол ұшын 
созуға дайын. Содан да болар, 
бірнеше дүркін халық оны бір-
ауыздан аудандық депутаттыққа 
ұсынып, қолдады. Депутаттықа 
сайлаған халық Боранбайға бір-
неше тапсырма берген, соның бірі 
шалғай ауылға байланыс жүйесін 
жүргізу еді. Ел аманатын орындау 
үшін Боранбай Астана, Қараған-
дыға қатынап жүріп, ауылға «Би-
лайн» мобильдік байланыс жүй-
есін орнатып, ауылдықтарының 
ризалығын алды. Одан соң ауылда 

қаңырап бос тұрған, құлауға əзер 
қалған ғимаратты өз қаражатына 
күрделі жөндеуден өткізіп, бала-
лар мен жасөспірімдерге спортзал 
ашып берді.

Қайырымдылық – 
оның өмірлік ұстанымы

– Тұрып жатқан үйімнің то-
зығы жетіп, ауыл азаматы Боран-
бай Мұқаналиевтен көмек сұра-
дым. Сөйтіп, бір айдың ішінде 
маған үш бөлмелі жаңа үй салу 
үшін барлық қажет құрал-жабдық 
пен құрылыс материалдарын жет-
кізіп берді. Енді тозақтан жұмаққа 
енгендей  болып отырмын, – дейді 
жалғызілікті 95 жастағы ана Аман 
Өтебаева.

***
Ал, Зəуреш екеуінің осыдан 

қырық жыл бұрын құрған шаңы-
рақтары қазір ордалы отбасына 
айналған. Ашық-жарқын мінезді 
Зəуреш отанасы міндетін мем-
лекеттік қызметпен үйлестіре 
ұстаған жан, өте қонақжай. Ұл-
дарын ұяға, қыздарын қияға қон-
дырды. Маңайларында немерелер 
жүгіріп жүр. Бəріне жоғары білім 
берді. Бейбіт, Əділет пен Мирас, 
үйдің кенжесі Меруерт, бəрі бір-
бір шаңырақ.  

Ел Президенті: «Қарапайым 
еңбек адамына құрмет көрсетуіміз 
керек. Елімізде еңбекқор адам, 
кəсіби маман ең сыйлы адам бо-
луға тиіс», – деп атап өткендей, 
ауылын түлетіп отырған, еңбе-
гімен еңселі Боранбайдың алған 
марапаттары да аз емес. «Ерен 
еңбегі үшін» медалі, ҚР Прези-
дентінің Құрмет грамотасы,  об-
лыс, аудан басшыларының Құрмет 
грамотасы баршылық. Ең басты-
сы, ел алғысын алған азамат. 

Бикен АХМЕТОВА,
Қазақстанның Құрметті 

журналисі

Гүлбақша Төлегенқызы –  1962 
жылы 1 қыркүйекте Шет ауданын-
да дүниеге келген. Балалық шағы 
Ақсу-Аюлыда өткен ұстаз 1969-
1979 жылдар аралығында Шеттегі 
Ыбырай Алтынсарин мектебінде 
білім алады. 1980-1983 жылдар 
аралығында Балқаш педагогика-
лық училищесінен бастауыш сы-
нып мұғалімі мамандығын алып 
шығып, түлеп ұшқан мектебінде 
еңбек жолын бастайды.

● БІЛІМ

Тəлімгер ұстаз
Ұрпақтың дарынды да білімді болып шыңдалуына, жүрегіне 

білім нұрын себуге, халқына адал қызмет ететін, елдің гүлденуіне 
өз үлесін қосатын шəкірт тəрбие леуде аянбай тер төгіп, тыным-
сыз еңбек етіп жүрген ұстаздар аз емес. Мектебімізде шəкіртке 
білім беруден жалықпаған, 30 жылдан астам уақыт ұстаздық қы-
зметін абыроймен атқарып келген, білікті, кең жүректі, жоғары 
санатты бастауыш сынып мұғалімі Гүлбақша Ахметті сол қа-
тарға жатқызамын.

Гүлбақша Төлегенқызының 
көктемі мен жазы, күзі мен қысы 
жас ұрпақты тəрбиелеуге ар-
налған. 2003-2006 жыл аралығын-
да ҚарМУ «Педагогика жəне 
бастауыш оқыту əдістемесі» ма-
мандығы бойынша жоғары білім 
алды.

Қарағанды қаласы Əлихан 
Бөкейхан ауданындағы Əлихан 
Бөкейхан атындағы мектепте 17 
жыл бастауыш сынып мұғалімі 
қызметін атқарып келді. Осы 
жылдары іс-тəжірибесі жергілік-
ті, республикалық басылымдарда 
жарияланып отырды. 2019 жылы 5 

сыныпқа арналған «Əлихантану» 
кешенді бағдарламасын жазды. 
Бағдарлама Қарағанды, Астана қа-
лаларының Ə.Бөкейхан атындағы 
мектептерінің оқу бағдарламасы-
на 2019 жылдан бері қосылып, өт-
кізіліп келеді.

Ардақты ұстаздың еңбегі 
еленіп, аудандық білім бөлімінің, 
облыстық білім басқармасының 
Құрмет грамоталарымен мара-
патталған. Көп жылғы еңбегінің 

жемісі мен жеңісін көру – ғани-
бет. Мұғалімнің білімі тереңдесе, 
шəкірті шыңдалады. Гүлбақша 
Төлегенқызынан тəлім-тəрбие 
алған оқушылар білімін өмір жо-
лында қолданып, əрқайсысы бір-
бір мамандық иесі болды. Еліне 
еңбек етіп жүр. «Бақыттың үлкені 
– өзіңді-өзің тану» демекші, осын-
дай өз бақытын тапқан ұстаздан 
аларымыз да, үйренеріміз де мол.

Динара МАРАТҚЫЗЫ,
Ə.Бөкейхан атындағы 

мектептің бастауыш 
сынып мұғалімі

«Ес білген есер шақта» демек-
ші, Əлімжан замандаспен таныс-
тығымыз сонау алыс күндерге 
жетелейді. Ол кезде Қарағанды 
қазіргіден мүлдем бөлек шаһар 
болатын. «Хрущевка» деп ата-
латын сұр үйлерден тұратын, 
көмірлі өлкенің келбеті сұсты еді. 
Советтер одағының соңғы жылда-
ры... Алып империя ұзақ жылғы 
сал ауру сияқты ауыр дем алып 
тұрған шақ. Қарқаралыдан қа-
зақ поэзиясының көкбөрісі Серік 
аға Ақсұңқар Қарағандыға көшіп 
келді. Сол кездегі  екі-үш боз бала 
Серік ақынның қасында жүретін-
біз. Нұркен көшесінің бойындағы 
«Тас қора» күнделікті ат шалды-
рып, түстеніп қайтатын мекеніміз. 

«Жек көрем итті,
Алысып жүрем, шабысып 
  жүрем қағынып,
Сайын даланың тағысымын 

мен,
Не деген ғажап – тағылық!..» 

Ақын күркіреп өлең оқиды. Бар-
да отырған көп шілік  ұзақ қол 
соғып, қошемет білдіріп жататын. 
Ақынның қасындағы сол үш боз-
баланың бірі – осы Əлекең заман-
дасым болатын...

Əлімжан досым – табиғатынан 
момын азамат. Қырық жылға таяу 
қатар жүрген күндерімізде осы 
Əлекеңнің ашынған ащы дауы-
сын бір естімеппін. Өкпелесе де, 
біз сияқты өкпесі қабынып көр-
ген жоқ. Адам баласына зияны 
жоқ пенде, сірə, осы біздің Əле-
кең шығар... Дегенмен, өзіне тəн 
қарапайым, жұмсақ мысқылы 
болатын. Əлекеңнің ол мысқылы 
ешкімнің шымбайына батпайтын. 
Қарағандыда Əлекең айтты деген 
тұрақты тіркеске айналған сөздер 
қаншама?!

«Əлемнің ақ періштесі», 
«Айға ұшқан Асланов», «Маяктар 
жана бастады», «Қайратым қай-
да, келші осындайда», «Шоқтығы 
биік Шоқшин», «Тұран елі шөл-
деп жатыр...» сияқты сөздері бір-
бір хикаяның тақырыбы десе де 
болғандай.

Əлекең өскен топырақ киелі. 

Əлекеңнің аппақ əлемі
Əлекең деп отырғаным Əлімжан Жақан замандасым. Кейде жазған шығармаларының асты-

на «Əлімжан Құтжан» деп те қол қояды. Қаламгердің жазған шығармаларынан автордың мінезі 
көрініп тұрады. Əлекеңнің көркем-публицистикалық мақалалары мен əңгіме, эсселерін оқығанда, 
неге екенін білмеймін, аса сабырмен, байыппен оқимын. Ол шығармаларды асығыс оқуға немесе 
жай көз жүгірте салуға болмайды. Əлекең шығармаларын оқыған сайын Абай хакімнің «Шымыр-
лап бойға жайылған» деген сөзі есіме түседі. Шымнан шыққан қайнар бұлақтың майда бүлкілін 
көргендеріңіз бар шығар?! Əлімжан замандасымның қаламынан туған шығармалар да тура сол 
шым бұлақтың қайнарынан шыққан мөлдір һəм шымыр дүниелер қатарына жатады.

Арқадағы Ақсу-Аюлы сілемінің 
бір пұшпағы   Ай ғыржал ауылын-
да дүниеге келген. Ол кездегі ауыл 
баласының ермегі кітап оқу ғой. 
Кітап жастанып өскен толқынның 
жаман болғанын көрген жоқпыз.  
Сол кездің жастары сияқты Əлім-
жан замандаста университетке 
əскери міндетін өтеп, есейіп кел-
ген. Кітапхана тауысып келген 
Əлекеңе Е.Бөкетов атындағы уни-
верситеттің филология факуль-
тетінде оқу анау айтқандай қиын-
дық туғыза қойған жоқ.

Бір сəт публицист Əлім-
жан Құтжан ұлының шығар-
машылығына көз жүгіртіп өткен-
мін. Артта қалған бел-белестер 
қаламгер уақытының босқа өт-
пегенін, қал -қадірінше ұлтымыз-
дың рухани өмірінде із қалдырға-
нын айшықтап тұр. Назар салып 
көрелік.

«1992-1993 жылдары ай-
мақтық «Замандас» жастар апта-
лығында тілші, жауапты хатшы 
қызметтерін атқарған. 1993-1996 
жылдары облыстық  «Шипагер» 
ме дициналық газетінде  жауапты 
хатшы, бас  редактордың орынба-
сары қызметтерінде болды.  2000 
жылдары «Орталық Қазақстан», 
«Азия Транзит» газеттерінде жур-
налистік қызмет атқарды. «Сана» 
газетінде штаттан тыс тілші бол-
ды.

1994 жылдан Қазақстан Жур-
налистер одағының мүшесі. 
2001-2009 жылдар аралығында 
Е.Бөкетов атындағы ҚарМУ-дың 
филология факультеті қазақ əде-
биеті кафедрасында оқытушы, аға 
оқытушы болып қызмет істеді. 
2002 жылы «Қалам құдіреті» атты 
студент-жастарға арналған альма-
нахтың шығуына басшылық жаса-
ды. 2004 жылы «Көз алдымда Құс 
жолы» атты əдеби-публицистика-
лық жеке жинағы жарық көрген.

2005 жылы академик  Е.Бөке-
товтің шы ғармалар жинағының 
төртінші томын, 2006 жылы қазақ 
тіліндегі «Қарағанды. Қарағанды 
облысы» энциклопедиясын шыға-
руға атсалысты. 2006-2007 жыл-

дары республикалық «Азия Тран-
зит» журналының бас редакторы 
болды.

Əртүрлі деңгейдегі шежірелер 
кітабын, бірнеше автордың жеке 
жинақтары, бірнеше ұжымдық 
еңбектерді, «Сəкен Сейфуллин», 
«Қаздауысты Қазыбек би», «Бұқар 
жырау» тұлғалық  энциклопедия-
ларын жарыққа шығаруға қатысты 
жəне оларға рецензия (сын-пікір) 
жазды. Жүзден астам əдеби, та-
рихи-танымдық,  ғы лыми-зерттеу 
мақаланың авторы.

2009-2014 жылдар аралығын-
да  Қара ғанды «Болашақ» уни-
верситеті жанындағы Орталық 
Қазақстан гуманитарлық ғылы-
ми-зерттеу институтының  «Ми-
рас» зертханасында  ғылыми 
қызметкер жəне Қарағанды «Бо-
лашақ» университетінің қазақ тілі 
мен əдебиеті кафедрасында аға 
оқытушы болып қызмет атқарған.

2014 жылдың қыркүйек ай-
ынан бас тап, Е.Бөкетов атын-
дағы ҚарМУ-дың журналистика 
кафедрасында аға оқытушы бо-
лып қызмет істеп келеді. Педаго-
гика  ғылымдарының магистрі. 
2013 жылы «Қазақ əдебиетіндегі 
Шыңғыс хан тұлғасы» атты моно-
графиясы жарық көрді.

2007-2017 жылдары Жаңаарқа 
мен Шет аудандарының бірнеше 
ауылдық тарихи-дерекнамалық 
кітаптарын, белгілі айтыс ақыны 
Маясар Жапақов, сазгер Қасым-

хан Асанов туралы жинақтарды, 
«Нұра. Нұра ауданы», «Академик 
Əбілқас Сағынов», «Нілді. Өспен» 
энциклопедияларын  жарыққа 
шығаруға қатысты. Тарихи-та-
нымдық  жəне  əдеби  мақалала-
ры, эссе-естеліктері облыстық 
жəне республикалық мерзімді ба-
сылымдарда, ұлттық  сайт-портал-
дарда жарияланып келеді. Ғылы-
ми мақалалары мен сын-пікірлері 
облыстық, аймақтық, республи-
калық, алыс-жақын шетелдердің  
ғылыми-тəжірибелік  конферен-
циялар жинақтарында жиі жарық 
көруде.

Журналистика жəне қазақ тілі 
мен əдебиеті саласында жас буын-
ның шығармашылығын үнемі қа-
дағалап, көптеген шəкірттер тəр-
биелеп жүр.

Алпыс деген асқаралы асуға 
көтеріліп отырған Əлімжан заман-
дастың ғибратты ғұмырын осы-
лай жалғастыра беруге болады. 
Ең бастысы қаламға адал болды. 
Ертеректе «Қарағанды жастары», 
«Шипагер» газеттерінде бірге 
қыз мет істедік. Ақындық қаси-
еті бар еді. Өлең жазатын. Бірақ 
баз біреулерше өлермендікке 
барған жоқ. Өлеңінің өрісі қойын 
дəптерінің ғана парақшаларын-
да сақталды. Сол өлеңге деген 
іңкəрліктен болар, қара сөзінде 
поэзия сарыны төгіліп тұратын. 
Əлекең қаламынан туған «Алтын 
күз жəне алтын қыз», «Айлы түн 
аппақ періште», «Таң алдында 
үзілген əн...», «Ер Науанның на-
мысы», «Балқантаудың Балқаны 
еді...» сияқты  мөлдір мұңға, тұма 
ойларға құрылған шығармаларын 
оқырман іздестіріп, сұрастырып 
жүріп оқитын.

Əлімжан замандасымның өзі-
не тəн аппақ əлемі бар. Алпыс 
белес артта қалды. Ең бастысы 
осынау мағыналы ғұмырында 
«Əлекең біреудің көңілін қалды-
рыпты», немесе «Ее, ол сондай 
жан еді» деген бір ауыз кейіген сөз 
естімеппіз. Ешбір жанның көңілі-
не көлеңке түсірмей, ақзер ғұмыр 
кешіп келе жатқан замандасым  
туралы ойларымды осылай түйін-
дегім келеді. Мəртебелі, мерейлі 
белесің байрақты болсын, Əлім-
жан дос!

Қойлыбай АСАН,
Қазақстан Журналистер 

одағының мүшесі,  
ҚР мəдениет қайраткері

Дайындаған
Жәлел ҚУАНДЫҚҰЛЫ,

«Ortalyq Qazaqstan»

●  КӨКПАР

Көкпарда от бар

Фильмде облыстық өлкетану 
музейінің, саяси қуғын-сүргін 
құрбандары музейінің сюжеттік 
желілері, Қарқаралы ауданы-
ның табиғи ландшафттары және 
Қоянды жәрмеңкесінің тарихы, 
«Шахтерское» ЖШС және Са-
ран қаласының «Qaztehna», 
«KamaTyres» ЖШС қызметі бей-
неленген. Сондай-ақ, бейнеба-
янда қоғамдағы бейбітшілік пен 
келісімнің сақталуы – Қараған-
ды облысының әлеуметтік-эко-
номикалық дамуының нәтижесі 
екендігі айқын көрсетілген. Жоба 
барысында өңіріміздегі еңбек 
ұжымдарының, адамдардың тағ-
дыры, этнос өкілдерінің эконо-
микалық, әлеуметтік дамуына 
қосқан үлесі, бейбітшілік пен 
келісім саясатының нәтижелері 
көрсетілген. 

Тұсаукесерге мемлекеттік ор-
ган қыз меткерлері, этномәдени 
бірлестік өкілдері, Қарағанды 
облысы Қазақстан халқы Ассам-
блеясы құрылымдары, жоғары 
оқу орындары студенттері, өнер-
кәсіптік кәсіпорындардың өкіл-
дері, қоғам қайраткерлері және 
жобаның шығармашылық тобы 
қатысты.

Бейнебаянның тұсаукесер 
салтанатында облыстың ішкі са-
ясат басқармасының басшысы 
Нұрлан Бикенов сөз сөйледі. 

● ТҰСАУКЕСЕР 

Татулықты ту еткен
Достық үйінде облыстың ішкі саясат басқармасының «Қоғамдық келісім» КММ түсірген 

«Бейбітшілік және келісім жолымен» атты бейнебаян жобасының тұсаукесері өтті. Фильмде 
бейбітшілік және келісімнің эталоны болған еліміздің ең ірі өңірлерінің бірі – Қарағанды об-
лысының өткені мен бүгіні, болашағы туралы баяндалған. Бейнебаян қоғамдағы бейбітшілік 
пен келісімнің сақталуы – өңірдің әлеуметтік-экономикалық дамуының нәтижесі екендігін баса 
аңғартады. 

Гүлнұр СЕРІКЖАНҚЫЗЫ,
«Ortalyq Qazaqstan»

Саран қаласы маңында өткен 
көкпарға Қарағанды облысынан, 
еліміздің басқа өңірлерінен және 
Өзбекстаннан 50-ге жуық шабандоз 
қатысты. Нағыз жігіттердің ойы-
нын көруге жүзге жуық көрермен 
келді. 

– Көкпарды өткізудің бастамашысы  –
қаламыздың белсенді тұрғындары болды. 
Ойын 106-шы ауыл мен Саран арасын-
да өтті. Бізге Нұра, Шет аудандарынан, 
Астана, Шахтинск қаласынан, Дубовка 
кентінен,  Түркістан облысынан, тіпті, 
Өзбекстаннан шабандоздар келді. Ойын 
қызықты болды, барлық шабандоз олжа-
лы болуға тырысты, – дейді ұйымдасты-
рушылардың бірі Нұрболат Орынбаев. 

Көрермендер мен ұйымдастырушы-
лардың пікірінше, үздік шабандоздың бірі 
– Нұра ауданынан келген Қуандық Ермұ-
хан. 27 жастағы көкпаршы ойындардың 
тұрақты қатысушысы және бірнеше рет 
жеңімпаз атанған.

– Көкпар – жігіттің де, олардың жыл-
қыларының да мінезін сынау. Сарандағы 
көкпардың ұйымдастырылуы жоғары 
дең гейде. Бұл алдағы ауқымды ойындар-
ға дайындық болды, – деді Қуандық Ер-
мұхан.

●  ШАҒЫН ФУТБОЛ

Қарағанды 
Премьер-Лигада
ойнамайды

Қарағандылық шағын футбол 
командасы Қазақстан Премьер-Ли-
гасына қатыспайды. Бұл жөнінде 
Қазақстан шағын футбол қауымдас-
тығы хабарлаған. 

«Қазақстан шағын футбол қауымдас-
тығы алдағы чемпионатқа 12 емес, 11 
команда қатысатынын хабарлайды. 
Бастап қыда 12-ші команда Қарағандыдан 
келетін клуб болуы керек еді. Бұл ретте 
Қарағандыдан «Шахтер» мен «Тұлпар-
дан» екі алдын ала өтінім келіп түсіпті. 
Қарағанды футзалының дәстүрлері мен 
тарихын білгендіктен, Қазақстан футзал 
қауымдастығы соңғы сәтке дейін Қараған-
дыдан ресми өтінімді күткен және барлық 
жағынан көмектесуге дайын болды.

Жоғарыда аталған клубтардың ешқай-
сысы, өкінішке қарай, өз өтініштерін 
ресми түрде растай алмапты. Бірақ, біз 
Қарағанды қаласы Бірінші лигада бой 
көрсетеді деп үміттенеміз. Ал, келесі мау-
сымда осы қаладан келген команданы 
Премьер-Лигада көруден үміттіміз», – 
делінген хабарламада.

● БОКС

Қанжығада
күміс медаль

Румыния мемлекетінің Яссы ша-
һарында жасөспірімдер арасында 
бокстан халықаралық турнир өтті. 
Онда бокс мектебі дамыған бірқа-
тар елдің былғары қолғап шебер-
лері бас қосып, бақ сынасты.

Қазақстан Республикасының Ұлттық 
құрамасы сапында өнер көрсеткен жер-
лесіміз Нығмет Нығман жоғары деңгейде-
гі спортшы екенін дәлелдеп, күміс медаль 
еншіледі. Ол 46 келі салмақ дәрежесінде 
әлемде екінші дәрежелі боксшы екенін 
дәлелдеп, кеншілер аймағының абыройын 
асқақтатты. Қарағанды бокс мектебінің 
абыройын асырды.

Нығмет Нығман талай даңқты спорт-
шыны тәрбиелеп шыққан Ә.Молдағұлова 
атындағы облыстық мамандандырылған 
олимпиадалық резервтегі мектеп-интер-
нат-колледжінің тәрбиеленушісі екенін 
атап өткен жөн.

Атыраулық ұжым Арқа жұртының на-
зарына 70 картина ұсынып отыр. Жетпісі 
жетпіс түрлі әдіспен салынған. Қараған-
дылық мұражай басшылығының сөзінше, 
шығармашылық сапар арнайы жобаның 
аясында жүзеге асқан. 

– Биыл мұражайымыздың 35 жыл-
дығына орай «Мұражайлар қонаққа ке-
леді» жобасы ұйымдастырылды. Бізге 
осыған дейін Павлодардан көрме келді. 
Бұл көрме – бейнелеу өнері тарихымен 
байланыстың бір түрі. Мұнда еліміздің 
белгілі суретшілерінің жұмыстары ұсы-
нылған. Біз осы туындыларда бейнелен-
ген өткен дәуірмен байланыста өмір сүріп 
жатқанымызды сезінеміз, – деді облыстық 
мұражайдың басшысы Бибігүл Құдабаева.

● КӨРМЕ

Каспий тулаған картиналар
Каспийдің жағалауынан Арқаға жеткен құнды картиналар Қарағандының бейнелеу өнері мұражайында. Шаймардан 

Сариев атындағы Атырау облыстық көркем және сәндік-қолданбалы өнер мұражайының көрмесі ашылды. 

Ерік НАРЫН,
«Ortalyq Qazaqstan»

Көне қазақ елінде,
Бұхараның жерінде.
Келешектің бағына,
Ұл келіпті өмірге.

Бұдан ұзақ жыл бұрын,
Серпіп тарих түндігін.
Жас сәбидің тіршілік,
Кескен екен кіндігін.

Атасы оның Жолымбет,
Атаң түйе сойыпты.
Бата беріп Баба Әнет,
Атын Бұқар қойыпты.

Әкесі оның Қалқаман,
Заманында шайқаған.
Хас батыры Тәукенің,
Алдынан жау тарқаған.

Осы әулеттің ұланы,
Тілі шықпай жылады.
Тоғыз жасқа келгенше,
Мылқаулыққа шыдады.

Жаратқанның ісіне,
Кім шек қояр күшіне.
Дала кезіп жүргенде,
Қыдыр енді түсіне.

Бақ дарыды, құт кірді,
Құдіретін ұқтырды.
Қыдыр ата аузына,
Сілекейін жұқтырды.

Оянғанда «Бұл кім?» деп
Жас жүрегі лүпілдеп.
Кетті дейсің сайрап бір!
Көмекейі бүлкілдеп.

Сол көмекей сайрады,
Қара сөзің жай қалды.
Айтар ойын көсілтіп,
Өлең-жырмен толғады.

Алла қолдап сапарды,
Кезеңдерде қаһарлы.
Елінің сол көмекей,
Әулиесі атанды.

Ғұмырымен расында,
Жеткен жасы ғасырға.
Басталыпты тәрбие,
Әз Тәукенің қасында.

Батырларға селбесіп,
Толарсақпен су кешіп.
«Жеті жарғы» жасады,
Билерменен бірлесіп.

Ақтабанмен шұбырып,
Алқакөлде сұлаған.
Жаратқанға жүгініп,
Көздің жасын бұлаған.

Тар кезеңде сынаған,
Шар болаттай шыдаған.
Тарыдайын шашылып,
Жатқан жұртты құраған.

Жаудың басын бұраған,
Болса басшы бір адам,
Абылайдай ханымды,
Айтпай қалай тұра алам.

Тарих білер мұрадан,
Жыр семсерін суарам.
Ақылшысы хандардың,
Санамызда тұр әман!

Бөктерінде Баянның,
Бек боп өткен аяулым.
Жыры болдың жаттаулы,
Аттылы мен жаяудың.

Етегінде Далбаның,
Мәңгі тыныс алғаным.
Ұрпағыңды кейінгі,
Жебеп жатсын әруағың.

Жауларынан бұқпаған,
Хандарыңнан ықпаған.
Айтар сөзін шегелеп,
Толғауымен нықтаған.

Сөзін оқтай жебеген,
Ақылманым көреген.
Абылайдай арыстың,
Өзін құлға теңеген!

Көмекейі бүлкілдеп,
Жырлап өткен жұртым деп.
Билік айтқан Үш Жүзге,
Бүлінгенін бүтіндеп.

Әулиемсің қастерлім,
Елдің қамын дос көрдің,
Тәуелсіздік таңы атқан,
Даламызға хош келдің!

Алла көріп көз жасын,
Заман тыныш, бұл ғасыр.
Халқын бастар ертеңге,
Ұландарың бар асыл.

Талай заман шаршаған.
Шүршіп, қытай қоршаған
Күні туды қазақтың,
Егемендік аңсаған.

Салам бүгін асқақ ән,
Төмен емен басқадан.
Желбірейді көк туым,
Бар әдемі Астанам.

Оу, Ағайын, той бүгін,
Аспан ашық, жайлы күн.
Таусылмасын мәңгілік,
Рухани байлығым!

Жылдар сүйреп ғасырды,
Әспеттейміз асылды.
Бұқар бабам рухына,
Иіп өтем басымды!

Осы болды арнауым,
Келер ұрпақ жалғасын.
Бабамыздың әруағы,
Баршамызды қолдасын!!!
Әумин!

Мейрам ҚАРАСАРТОВ, 
заңгер, Қазақстан 

Журналистер одағының 
мүшесі

Қасиетті бабамыз Бұқар жырау
Қалқаманұлының рухына

Бисмиллаһи рахмани рахим

– Ел Президенті Ассамблея 
сессиясында: «Бірлік пен тату-
лық және бейбітшілік – біздің 
мызғымас құндылықтарымыз» 
деген болатын. Сондықтан 
бұл жоба еліміздің басты құн-
дылықтарының бірі  – қоғамдық 
келісім мен жалпыұлттық бірлік 
моделін үлгі етуге бағытталды. 
Жалпы жобаға Қарағандының 
әлеуметтік-мәдени экономика-
лық дамуын көрсететін 100-ден 
аса нысан, 20-дан астам негізгі 
кейіпкер қатысты. Өңіріміздің 
3 даму кезеңі – тарихы, қазіргі 
жағдайы, болашағы қамтылды, – 
деді басқарма басшысы. 

Айта кетейік, фильм сцена-
рийін жазған Сергей Журавлев 
пен Гүлнара Касембаева, қоюшы 
топ Андрей Ганненко, Максим 
Мицуков, жүргізушілер Жанара 
Елшібекова, Бекарыс Ахметол-
ла, Александр Бочаров. Ал, атқа-
рушы директор Дмитрий Полта-
ренко.

– Бұл жоба бүгін ғана қолға 
алынған дүние емес. Көп жыл-
дар бойы басқа форматта жү-
зеге асырылды. 1-2 жыл бұрын 
осы жобаны бейнебаян ретінде 
шығару жоспарланған болатын. 
Бүгін, міне, фильм нің тұсауы 
кесілді. Бейнебаянда бірлік пен 
келісімнің арқасында қол жеткіз-
ген біздің жетістігіміз, еңбек етіп 
жүрген адамдар, ауыл шаруа-
шылығы, өндірістік кәсіпорын 

нысандары, талантты жастар 
көрсетілді. Әрине, «Бірлік бар 
жерде – тірлік бар» деген. Біз 
осындай жетістікке бір шаңырақ 
астында өмір сүріп жатқан ұлт-
тардың бірлігі мен бейбітшілігі 
арқасында қол жеткізіп келеміз, 
– деді «Қоғамдық келісім» КММ 
директоры Гүлнара Касембае-
ва. Сондай-ақ, фильмді түсіру-
ге атсалысқан шығармашылық 
ұжымға алғыс білдірді.

«Бейбітшілік және келісім 
жолымен» атты бейнебаянды 
тамашалаған көрермен Қараған-
ды облыстық «Полония» поляк 
қоғамының төрағасы Виталий 
Хмелевский фильмнің көңілден 
шыққанын айтып, өз әсерімен 
бөлісті. 

– Бейнебаянда елімізде 
болған ашаршылық оқиғасы да 
қамтылды. Өткен тарихты білу 
жастарды рухтандырады. Бар-
ша қарағандылықтарға өңірдің 
өткен тарихы мен бүгінгі ты-
ныс-тіршілігі туралы ақпараттық 
мәлімет берілді. Тарихи факт, ай-
мақтың экономикалық жетістік-
тері де қамтылған. Саран зауыты 
туралы естігеніммен, осы жобада 
алғаш рет тереңірек  таныстым. 
Фильм патриоттық тәрбие береді, 
– деді Виталий Альбертович. 

Айта кетейік, YouTube 
желісінде Дос тық үйінің арнасы 
ашылған. Аталған фильмді арна-
дан тамашалауға болады. 

Көрермендердің назарына суретшілер 
Шаймардан Сариев, Жанатай Шарденов, 
Сахи Романов, Мұхит Қалимов, Жоламан 
Аралбаев, Манарбек Дәулетьяров, Қам-
барбек Аманов, Садыр Карибай, Рафаэль 
Слекенов және тағы да басқа қылқалам 
шеберлерінің туындылары ұсынылды.

– Жыл сайын біздің мұражай көшпелі 
көрме ұйымдастырады. Біз қарағандылық 
көрерменге «Ұлы дала бояулары» атты 
экспозицияны ұсынамыз. Біз қорымыздан 
70 картина әкелдік. Туындыларды таңдау-
да ұрпақтар сабақтастығын бұзбауға ты-
рысамыз. Көрмеге аға, орта буын және 
жас суретшілердің картиналары кірді. 
Мұражайлар тәжірибе алмасып, тығыз 
жұмыс істеуі керек. Сол үшін де осында-
мыз. Біздің мұражайда 2205 кескіндеме, 
графика бар, – деді Шаймардан Сариев 
атындағы Атырау облыстық көркем және 
сәндік-қолданбалы өнер мұражайының 
директоры Төлеген Орынбасарұлы.

Экспозиция 1 қазанға дейін жалғаса-
ды. Көрменің ашылуында екі мұражай 
басшылары ынтымақтастықты нығайту 
туралы меморандумға қол қойды.

